
Manuel d’information 

Wallifii ndee deftere ko CERFLA (fedde nde wonaa laamuyankoore daraniinde, jaŋde,wiɗto
e heblo e nder ɗemɗe afriknaaje. Faandaare mayre ko wonde artiroore hakkille walla
tuugnorde ngam waɗde ngostondire miijooji e nder dente kam e heblo fa’tungo e taƴnal III
tellingol mbaawkaaji toɗɗingal suɓaaɓe dente nokke, heyniiɓe pelle e waali-wuro’en.
Faandaare ɗee gostondire, ko semmbinde mbaawkaaji ardiiɓe dente nokkuuji ɗii,(suɓaaɓe,
heyniiɓe pelle) e fannu tellingol mbaawkaaji e laamanteeri moƴƴiri ngam daranaade kisnal
moƴƴal e dow potal dente nokke ɗee.
Taƴnal III tellingol mbaawkaaji ko ɗum mbaylaandi puɗɗiindi gila lewru Maars 2012, ngam
ɓadtinde laamu nguu e laamaaɓe ɓee mbele ina ɓura yiytaade ko’e mu’en e nder kisnal
nokkuuji ɗii.

1. Faandaare huuɓtidinnde ɗeen gostondire.
Faandaare ɗeen gostondire ko wallitde suɓaaɓe ɓee haa ɓe mbaawa daraade  e nder kisnal
dente nokkuuji ɗee e fannu ciynugol taƴnal III ngam weeɓnude tawtoregol ɓurngol moƴƴude
e nder kisnal geɗe nokke ɗee  haa teeŋti noon e ƴettude jaɓɓal ɓamtaare nokkuuji maɓɓe.

2. Paandale keeriiɗe ɗee.
Paandaale keeriiɗe ɗee ɗoo gostondire e hirjino njoopii ko ɗee geɗe garooje :

- Paamgol moƴƴol sarɗiiji taƴnal III tellingol mbaawkaaji;
- Keɓindagol moƴƴol yimɓe dente nokke ɗee nafooje tellingol mbaawkaaji;
- Paamgol no haaniri nii  hol ko woni darnde gooto kala  (suɓaaɓe, heyniiɓe, waali- wuro’en),
- Tawtoregol timmungol yimɓe heyniiɓe ɓurɓe lollude e kisnal geɗe nokke ɗee.

HUNORDE



4

Manuel d’information 

NGARDIIKA
NODDITTE TEEŊTUƊE

Leydi Senegaal ko leydi potal/demokaraasii :
Yuɓɓo dawrugol Senegaal ko yuɓɓo ngo ndimaagu mum hibbitii e leñol ngol nganndu-ɗaa
jooɗaniiɓe ɗum ɓee ko suɓaaɓe.Engol tuugnii e won e peeje hono ɗee ɗoo :

- doosgal ngonka dowla kam e laamorɗe e dow potal ;
- cerndungol mbaawkaaji (mbaawka cihnoowa, mbaawka laawɗinaaka, mbaawka
ñaawoowa)
- ɗooftagol sarɗiiji ɓur-keewal kam e ɗooftagol hakkeeji ɓur-famɗi ;
- kesɗitingol suɓngooji keewɗi fooɗondirooɓe, bellitiiɗi ɗooftiiɗi laawol, juɓɓule kam
e laamorɗe , so dumunna kappaaɗo oo timmii, (lomtondiral) ;
- Gardagol fotde : jojjanɗe dowla kam e jaalal ɗooftagol laawol ;
- ɗooftagol hakkeeji yimɓe/aadee kam e gonangol hoore mum ;
- ɓiy-leydaagal : ɓiy-leydi oo ardoto walla wona guuɗngol nguurndam renndo e po
litik kam e faggudu.

Laamu dente nokke ina foti ɗooftaade doosɗe potal/demokaraasii limtaaɗe dow ɗee.
Laamanteeri moƴƴiri dente nokke ɗee ko denndaangal peeje moƴƴe kisnirɗe geɗe renndo
fawaade e ɗooftagol tigi-rigi doosɗe, laabi kam e gollorɗe e nder Sarwiis Laamuuji dente
nokke.
Tabitingol tellingol mbaawkaaji e nder dente nokke ɗee, ina ɗaminii nde suɓaaɓe ɓee njo-
gotoo himme ɗoftaade sarɗiiji, jaɓɓe,peeje ballitooje e waali-wuro’en ɓeee hollirde nafooje
maɓɓe,yooltude hujjaaji maɓɓe kam e tawtingol maɓɓe ɓamtaare nokkere ndee
Alaa e sago laamiiɓe ɓee ngolloo haa ɓe mbaɗta teeru (komiin oo) e falnde (departamaa
oo) nokkuuji laamorɗi jogiiɗi nafoore tawa kadi eɗi ndokkira golle moƴƴe gonduɗe e kisnal
ceŋingal, udditingal tawa kadi tawtoregol waali-wuroyaagal  ina wallita e ɓamtaare e baylugol
nguurndam yimɓe ɓee.
Laamanteeri moƴƴiri woni salndu ɓamtaare.Tellingol mbaawkaaji ko feere nde laamu nguu
ƴetti ngam tottirde yoga e yoga e doŋle e mbaawkaaji mum dente nokke keɓɗe ko'e mu’en
ɗee.
Faandaare ndee woni joganaade geɗe ngenndi ɗee kisnal moƴƴal.
Ngam waawde tabitinde ɗii mbaawkaaji, suɓaaɓe nokke ɗee ina poti semmbineede mbele
eɓe laamoo, kisnal geɗe no fotiri nii.
Kisnal dawrugol moƴƴal gondungal e facciro jaɓɓal ƴettirgal taƴnanɗe ngal e dow potal
Kisnal laamanteeri moƴƴal pawingal e dow jokkondiral, kisnal sarwisaaji etaa siwil, ngaluuji
yimɓe e kopporeeje moƴƴe.
Kisnal moƴƴal bidsee oo e kopporeeje e dow kollitgol bidsee nokku oo gila to eɓɓugol e

suɓngo , ciynugol laaɓtungol gondungol e horo.
Ɓamtaare nokkuuji ɗii ina aaɓnoo. Tellingol mbaawkaaji tabitngal e kisnal moƴƴal geɗe renn-
dooji ɗii ngoni jaale ɗee.
Suɓaaɓe dente nokke ɗee ina poti waɗde e hakkillaji maɓɓe wonde ko kamɓe ngoni jagge
ɓamtaare nokkuuji ɗii.
E dow ɗuum , ɓe ngoni ko e nder ɓernde cooynanɗe kese ɗee hono poolgu hare kisnal
moƴƴal e dow potal nokkuuji ɗii.
Eɓe poti wallude yimɓe ɓee e faamde e daranaade fotdeeji maɓɓe, horde golle yimɓe ɓe
ɓe cuɓii ɓee e waawde tawtineede e nder nguurndam maɓɓe, e ɓamtaare nokkuuji ɗii
Eɓe poti faamde wonde leydi Senegaal ndii ko jeyi denndaaɗo. Kala nokku ina foti daraade
e ɓamtaare e tuugnaade e mbaawkaaji mum. Tellingol mbaawkaaji heɓataa hoore mum nde
tawnoo gollantoo ko yimɓe.
Denndaangal golle ɗee fof ina poti huccande timmondiral fa’de e ɓamtaare dente nokkuuji
ɗee.
Dowla Senegaal ina jogii yi’annde fa’de e jaɓɓe ɗoftagol potal e Dowla dewɗo laawol.
Tabitingol potal to tolno dente nokkuuji ɗii ko ko himmi.
E dow tabitingol doŋle maɓɓe, suɓaaɓe ɓee ina poti waɗde e hakkillaaji mu’en ɗee ɗoo
geɗe:

- Wallitde yimɓe ɓee e waawde hollitde nafooje mu’en, fotdeeji mu’en, tawtineede 
e jaɓɓe ƴettirɗe taƴnanɗe e siynude ɗum;
- ko ɓe suɓaaɓe yimɓe ɓee mbele eɓe ƴetta taƴnanɗe gaddotooje dental nokku ngal
e waawde safrude caɗeele denndaaɗe ɗee, fottitinde, feccude e hisnude ngaluuji 
denndaaɗi ɗii e ñaawde hareeji baawooji arde.

Eɓe poti waɗtude hakkille e ;
- tawtingol waali-wuro
- ƴettude taƴnanɗe laaɓtuɗe e dow potal dente nokkuuji ɗii (eɓɓude peeje tawtinooje
heen yimɓe ɓee)
-  daranaade kisnal moƴƴal denndaangal ceŋɗe ɗee fof ( ngaluuji kopporeeje;      
ngaluuji yimɓe, sarwisaaji ngenndi, moƴƴi, jetteteeɗi, njaru, batte e dow ustugol baasal)

Reentaade njeenaari (gergol):
- Njeenaari e dow golle kisnal sarwisaaji:
- Kaalisaaji dokketeeɗi e nder cogguuji kaɓorɗe walla sarwisaaji e pooɗondiral to 
batte cuɓegol ngam dañde golle
- Naafigeegal, gollodiiɓe polotik, belsindagol bonngol ;
- Njeenaari e dow kisnal bidsee ;
- Tafde feere fotndoore yimɓe ɓee fof heen bannge ,to bannge goɗɗo oo ɗoftogol 
doosɗe ɗee, alaa e sago renndo heertiingo ngoo e sosiyetee siwiil oo kooloo laamɓe
dente nokke ɗee ;
- Jaɓde ƴellitgol golle tawtoregol dental nokkere, waɗa feere haa yimɓe ɓee         
koolondira, yowitaade e ɓetooji (oditaaji) ɗi sosiyetee siwiil waɗi ɗii.
- waɗde bidsee yowitaade e kaanɗi ɗii kam e ɗamawuuji yimɓe to fannu yah-ngaraa,
cellal, heblo,  pinal, eɓɓoore teeru e ɓamtaare faggudu. 

Gollande yimɓe ɓee kam e gollooɓe renndo e faggudu ina mballita e dañde ngartameeje
teeŋtuɗe : naatgol e jokkondire duumotooɗe kam e gollooɓe ɓee, yeeso komin wuurngo
kam e kala ko yowitii e faggudu makko; ɗuum ko geɗe ballooje ƴeɓtugol pellital kam e miijtale
ɗe ciwaa arde, golle peeje ɓurɗe moƴƴude baɗanaaɗe ɓamtaare duumiinde.
Suɓaaɓe ngaddii sarwisaaji e geɗe moƴƴe noototooɗe e ngoƴaaji denndaaɗi (jahruɗi,ndiyam
ceniɗam).
Golle ɗe dente nokke ɗee mbaɗi ɗee ngabbiti ko e : ndiyam, kuuraa, senaare
( kurjuru koɗorle, genaale, jehe, gaaraasuuji, betuwaaruuji)
Kisnal Etaa siwiil (kayit jibinande, kayit desgol, kayit maayde) ko gollal joganingal dental
nokkere ngal faayida mawɗo.
E dow ɗuum Etaa siwil ina woodtiɗina gonal neɗɗo e hattan mum laawɗinaaɗo (doosgal
daringal). Ɗii ɗoo sarɗiiji ɗiɗi ko geɗe teeŋtuɗe ngam waɗde neɗɗo dariiɗo oo tergal e nder
nguurndam laawɗinaaɗam
Etaa siwil ina wallita neɗɗo e jogaade baɗɗiiɗi (fotde makko dañde innde e dow mbeelu,
ɗooftagol nguurndam makko keeriiɗam ɗam dowla reeni).
Hooreejo teeru (Meer) oo woni ofiisee Etaa siwiil oo. Ina waɗɗii mo ƴeɓtude jantanɗe jibi-
nande, desgol kam e maayde, kañum e binnditongol majje e nder karneeji Etaa siwiil ɗee
ɗoo jantanɗe walla ñaawooje. Ko kaŋko winndata, rokkirta, kayitaaji ɗee jantanɗe e ɗee o
winndi kala. Ko kaŋko seedtotoo dewlee ɗee. Omo waawi resndude golle Ofiisee Etaa siwiil
ɗee, cukkuɓe e makko ɓee walla neɗɗo goɗɗo gollanoowo laamu mo o liggodtoo ɗoon ,
gonɗo e njiimaandi makko .
Nafoore etaa  siwil wonande Dowla (peewnugol doggi lime suɓngooji, kam e anndude kee-
wal yimɓe ɓee fof).
Komin oo, ko dental nokkere  ko doosgal jogingal fotde carɗinaaɗo e ndimuyaagu to fannu
kopporeeje.
Omo jogii bidsee mum. Omo waawi ƴeɓtude pellital fawaade e tolno ngaluuji mum kam e
hol no o huutortooɗi ngam waɗde baɗɗiiɗi mum e depasuuji (fereeji) mum.
Baɗgol feere haa dañana hoore mum ngaluuji gollorɗi (finaasmaa) ina jeyaa e sarɗiiji balli-
tooji tellingol mbaawkaaji ɗii yettaade faandaare .
Ina goongɗi wonde , dente teeru ɗee (kominaaji ɗii) ina poti jogaade ngaluuji jonɗi mbele
ina mbaawaa huuɓtidinde depasuuji (fereeji) mu’en..
Ɗum ko depaasuuji (fereeji) golle kam e golle ɓulnorɗe hono no dental nokkere ngal (komin
oo) leniri bidsee mum oo.
Bidsee komin oo ko sarɗi tuugnorɗo fodoore e yamiroore ngartameeje e depasuuji  mum e
nder hitaande.
Sabu nafoore etaa siwil maantiniinde, Hooreejo ( Meer ) oo ina foti daranaade kisnal moƴƴal
ngal kuutorgal ɓamtaare..
Kisnal moƴƴal joofii ko anndinoore paandaale laaɓtuɗe, baɗotooɗe, ɓetotooɗe, jetteteeɗe e
nder dumunna dottaaɗo.
Ɗee paandaale mbaawiina jooforeede ngartameeje ɗe yimɓe ɓee ɗaminii.

WON FIROOJI ƊII GOOMU
KALFINAAƊO TAƳNAL III

Nokku keertaaɗo
Weertaano ɓamtaare, njuɓɓudi e kisnal, mbaawndi waylaade,heertaango fa ‘de e
ngonka e nder tottugol mbaawkaaji dillooɓe e nokku maɓɓe tawa ina ɗaminaa
ina waawi addude jokkondiral hakkunde woɗɓe fooɗondirooɓe, jaabtanaade ɓe

ngoƴaaji mu’en ɓiy-leydiyaŋkaagal.

Ñiiɓnude hoɗorde
Ɗum noddi ko waɗde jaɓɓal tafngo koɗki ñiiɓki. Ɗuum ari ko heertitaade

ƴeɓtanɗe dawrugol fof’en tawa tafngo mum ko les ummortoo. Hannde dañde
wune e nder ñiiɓnude hoɗorde fawi e ɓudre waɗtorde dillooɓe nokku ɓee kañum

e humpito maɓɓe fa’de sifaaji kesi  kisnal laamanteeri e fannuuji keewɗi.

Njeyaandi renndo

Denndaangal jokkondire yimɓe renndo hakkunde maɓɓe walla e woɗɓe tawo
ɗum tuugnii ko e newnooɓe hakkunde maɓɓe ngam safrude ngoƴaaji mabbe e
dow heɓde ndimaagu maɓɓe tuugnaade e ngaluuji no yuɓɓoniraa  nii. Ina heɓoo
e dumunna juutɗo tawo ina ƴetti jannginde ɓe e no ɓe cifortoo tawo ko e nder

jaɓɓal jibinatngal jokkondire teewtuɗe hakkunde yimɓe walla pelle njahnata hak-
kunde maɓɓe . 

Njuɓɓudi koɗki
Denndaangal ƴeɓtanɗe e golle baɗaaɗe e dow sago ngam yuɓɓinde nokku haa
waawa huutoraade koɗki kii e dow ko newii tawa yowitii ko e ngalu mum ngam

waawde safrude ngoƴaaji hannde e janngo ɗi renndo ngoo. 

Ɓamtaare nokku
hoɗorde

Ko jaɓɓal mooɓde yimɓe nokku ɓee ngam tafde e si’nude eɓɓo renndaango
nokku oo ngam mahde mbo e ko duumi

Artirde ƴeɓtande
dawrugol fof’en  e

kala koɗorle 
Addude peeje dawrugol fof ‘en e dow ko jokkondiri e ko timmatini e nder nok-
kuuji hee  haa ɗum walla renndo ngo ɗum toɗɗii ngoo yi’de heen hoore maggo. 

Heertaade golle
dawrugol  fof’en

Ngam ɓurde laɓɓitinde dawranɗe denndaaɗe ɗee e kuutorɗe tammbatooɗe ɗum
ɗee.

Njuɓɓudi dille
nokku oo

Tafde dental hakkunde renndooji ɗii ngam tiiɗnude jokkondiral e fannuuji fof ina
naamnii njuɓɓudi ngostondiraandi wondude e piɓondire fa’de e sifaaji laaman-

teeri kesri  

Ɓamtaare nokku
Ko jaɓɓal ƴeɓtangal e dow sago fa’de e nokku fawaade e koɗki keertaaki ki

yi’annde mum woni jaɓɓal ngummorngal to lees, ɓurngal doolnude
ngaluuji/mbaawkaaji ɗi jogonii hoore mum.   

TUMMBERE 
ƁAMTAARE

Tummbere ina yuɓɓina tuugnaade e ngaluuji tawateeɗi e nokku hee, ko ɗum nokku
kawradinatɗo faggudu waawndu jibinde golle tawo ko jogiiɗe kattanɗe tonngaade

e duñata e muuya. 

NAATIRDE

Leydi Senegaal, ina ummanii gila e jeytaare mum e hitaande 1960, tabitinde feere mum
tellitingol mbaawkaaji tawa ko e dow  jaɓɓal newingal
Ndee feere ƴettaande, faanditaa heen, ko sosde  njuɓɓudi laamanteeri kesiri pec-
ciindi e dente nokke, tawa gootal heen fof ardinaa ɗum  ko goomu ngu nganndu-ɗaa
sifaa mum e golle mum kala dottata ɗum ko sarɗi tawa ina heertanaa ɗo foti ɗoo
haaɗde e nder leydi ndii.
Ko sarɗi oo lelnata peeje mawɗe tammbotooɗe njuɓɓudi tellingol mbaawkaaji ɗii.
Senegaal fuɗɗii tellingol mum mbaawkaaji ko gila ko adii jeytaare mum e hitaande 1960,
wondude e cosgol kominaaji Rifiska, Ndar, Gore kam e Dakaar.Tellingol mbaawkaaji ko
ɗum sifaa laamanteeri pawiindi e tottitgol yimɓe ɓee mbaawkaaji ƴettude taƴnanɗe e kala
ko feewti e geɗe nokke mu’en, maanaa caɗeele mu’en keeriiɗe.



FEERE TELLINGOL MBAAWKAAJI
NDE SENEGAAL ƳETTI NDEE NO YAHRI

I
A. DAAWE TESKINIIƊE TELLINGOL MBAAWKAAJI ƊEE

1904 Cosgol kominaaji dentuɗi

1966 Nanondiral e sarɗi gadano tammbiiɗo juɓɓudi laamanteeri komin

1990

Mbaylaandi :
• Nandingol darnde kominaaji ɗii ha naatnora heen kominaaji goɗɗi ɗi  mbaawkaaji keeriiɗi ɗii.
• Jogagol Meeruuji Dakaar e kominaaji laamorɗi diiwaan ɗii mbaawka peewtuka e yamiroore
bidseeji kam e  kisnal e laamanteeri kominaaji mu’en.
• Ittugol kisnal bidseeji e juuɗe Suuperefee waɗɗa ɗum e juuɗe Hooreeɓe  Konsey Riiraal

Mbaylaandi njuɓɓudi laamanteeri  leydi ndii e nokkuuji ɗii :Taƴnal I

• Cosgol kominotee riiraluuji. Cargol dente nokke ɗee e nder leydi ndii fof
• Tiiɗtingol wellitaare nokkuuji ɗii e dow puɗɗagol waɗtude gure dowri ɗee teeru
• Gustugol wellitaare nokkuuji ɗii fawaade e cosgol kominaaji jogiiɗi mbaawka keeriika e
nder gure laamorɗe diiwaan ɗee hono no kominaaji dentuɗi mba’no nii
• Jamirgol Suuperefee oo bidsee kominotee riiraaluuji kesi ɗii

1972

1955 Cosgol kominaaji ɗi mbaawkaaji kakindiiɗi tuugnaade e sarɗi  jowitiiɗo e juɓɓitingol gure
teeru e nder Afirik bannge hirnaange gonɗo e les njiimaandi  leydi Farayse

Mbaylaandi kesiri juɓɓudi laamanteeri leydi kam e nokke ɗee: Taƴnal II
• Sarɗi keso tammbiiɗo dente nokke ɗee to bannge njuɓɓudi, laamanteeri, darnde e dillugol
majje ; joofagol sifaa jotondiral jooɗamiiɓe laamu  hakkunde mu’en e dente nokke ɗee ; na-
nondirgol sarɗi tammbiiɗo dente nokke ɗee (kuulal tonngoode 96-06 ngal 22 lewru Marsa
1996)
• Waylo -waylooji :
- Baɗtugol diiwaan dental nokkere natta wonde tan nokku laamorɗo.
- Cosgol heen ko wiyetee koo wuro teeru kam e cosgol e nder majji kominaaji biyeteeɗi
ronndismaaji . 
• Tellingol mbaawkaaji jeenayi (09) ɗii e dente nokke ɗee.
Ittugol njiimaandi waɗta ɗum korgol ɓolol ɗoftingol laawol caggal golle , horo idan golle ngoo 
Ina heddii haa jooni kono ko ko dottaa ɗo haaɗi  won e fannuuji

1996

Pecce mawɗe laamanteeri leydi ndii. 
Cosgol juɓɓule kese laamanteeri (departamaaji e ronndismaaji, kominotee riiraaluuji e kominaaji)2008

Cosgol kominaaji kesi hakkunde kitaale 2009 e 2011. 2009

Puɗɗogol siynude mbaylaandi taƴnal III2012

Ko tuugnaade e ŋakkanɗe e binndannɗe janngaaɗe ɗee fof, e ɓeto dawrugol tellingol
mbaawkaaji puɗɗingol waɗeede gila nde leydi ndii heɓi hoore mum haa jooni, addani Hoo-
reejo leydi ndii hono Persidaa Makky Sall, cuɓaaɗo e lewru Marse 2012, miijaade dartaade
ɓetde jaɓɓal tellingol mbaawkaaji e ceŋɗe mum fof mbele ina maha gostondiral paamondi-
rangal, ko hesɗi heen woni tellingol mbaawkaaji jahdungol e fiɓnde e ɓeydaare e nder ciy-
nugol mum.
Hooreejo keso oo ƴetti jaɓɓal mbaylaandi biyeteengal taƴre III tellingol mbaawkaaji. Ndiin
mbaylaandi ari ko e sahaa ciynugol eɓɓo ƴellitirgo Senegaal, wonngo tuugnorgal dawrugol
faggudu e renndo. Hooreejo Leydi keso oo ina miiji waylude ko heewi e nder juɓɓule Dowla
ɗee, e nder sarɗi tellingol mbaawkaaji, mbaylaandi kisnal kopporeeje ngenndi e  nder deeƴre
e nder fedde ngotaagu ngalu e faggudu nde afrik bannge hirnaange, mbaylaandi leydi

1. Feere e paandaale mbaylaandi taƴnal III
Ko toɗɗaa koo e taƴnal III ko ustude daawal hakkunde teeru e dowri mbele ina maha ɓam-
taare leydi Senegaal fotnde e duumiinde e dow ɓure, e goodaaɗe kala nokku
Taƴnal III noddi ko laamanteeri kesiri pawiindi e dow jaale ɗiɗi (2) teeŋtuɗe : fotndude eɓɓo
dawrugol renndo ngoo e dow leydi ndii  
Wondude e piɓondire hakkunde Dowla oo e dente nokke ɗee to fannu eɓɓooji e kette
leyɗeele ɗee
E nder mbaylaandi taƴnal III, ina anniya taƴnude kuulal ɗowowal peewnugol leydi e ceern-
dowal sifaaji sarɗiiji ballondiral hakkunde Dowla e dente nokke ɗee
a) Cosgol goomuuji karalle
Dowla oo sosii gomuu ngenndi tammbotoongu, goomu karallaagal, fooyre kumpital e goomu
karalle e goomuuji baylirɗi
b) Paandaale ɗaminaaɗe e mbaylaandi taƴnal III
Taƴnal III yiɗi ko yuɓɓinirde Senegaal kette leyɗeele guurɗe, pooɗondirooje e tammbotooɗe
ɓamtaare duumiinde : semmbinde kaaldigal hakkunde sifaaji dillooɓe, kuuɓtidingol gollal
Dowla e dow wertaango leydi ndii kala

B. MBAYLAANDI TAƳNAL III TELLINGOL MBAAWKAAJI

faandaare
Yuɓɓinirde Senegaal kette leyɗeele guurɗe,
pooɗondirooje e tammbotooɗe ɓamtaare
duumiinde tawa ina
• Fawaa e juɓɓondiral leydi ndii e lelngo
laamu kesɗitinaangu
• Laɓɓitingol mbaawkaaji hakkunde Dowla e
dente nokke
• Cemmbingol gollondiral hakkunde ɗee ɗoo
joɗle ɗiɗi taƴnooje
• Kesɗitingol kisal ngenndi leydi ndii won-
dude e mbaylaandi kopporeeje nokke ɗee e
ƴellitgol moƴƴungol ngaluuji ɗii

kesum
• Ittugol diiwaan dente nokke, baɗtugol
palɗe dente nokke
• Baɗtugol timmungol dente dowri ɗee e
ronndismaaji ɗii teeruuji
• Cosgol teeru e nder dente nokke ba’ɗe no
Ndakaaru, Cees mbele ina ittina mbaawkaaji
teeruuji dentuɗi ɗii
• Peccugol mbaawkaaji jeenayi tellinaaɗi
haa ɗoo ɗii, hakkunde dente nokke ɗiɗiɗee
hono falnde e teeru

FAANDAARE E CUƁOGOL TAƳNAL III TELLINGOL
MBAAWKAAJI

Le Gouvernement de 2012  affiche une volonté de refondation majeure de l’action territoriale
de l’Etat, à travers l’Acte III de la décentralisation 
Laamu ngu 2012 ina jogii anniya moƴƴo e ñiiɓnugol gollal Dowla e dow leydi ndii
(ngeereendi)

2. Piɓle e kesum

PIƁLE
Woodtɗinde piɓle tellingol mbaawkaaji
• Potal e dow sarɗi dente nokke ɗee e kaɗgol
njiimaandi dentall nokku e goɗngal ngal; 
• ƴeewde fotndude tellingol mbaawkaaji  e
potal e tamgol mbaawkaaji
• Ittugol njiimaandi, ɗum woni dowla yamira
won e golle dente nokke tawa ko won e
majje tan ɗum joopii hono no sarɗi wi’ri nii
• Ngootaagu ngenndi, timmal e
ndeenka keeri leydi ngenndi mum, Senegaal
ko Dowla gooto tellitiiɗo
• Feere ndee wi’i ko kala nde Dowla tellini
mbaawkaaji e dente nokke ɗee, yo ɗum
yahdu e ngaluuji timmuɗi ballitooji e ciynugol
kaan mbaawka

KESUM
• Jaɓgol sarɗi kuuɓtodinɗo dente nokke ;
kuula ngal tonngoode 2013-10 ngal 28 dee-
sammburu 2013 lomtingal sarɗi dente nokke
(kuual ngal tonngoode 1996)
• Baɗtugol e baylugol dente nokke dowri ɗee
kala teeruuji e dow wertaango leydi ndii kala
• Baɗtugol palɗe ɗe dente nokke : naatnude
falnde e nder lelngo dente nokke
• Ittugol diiwaan dental nokkere waɗta ɗum
nokku laamorɗo
• Cosgol teeruuji joyi (5) wona Dakaar, Pikin
; Geejawaay, Rifska e Cees tawa ina wondi
e mbaawkaaji teeŋtuɗi
• Peccugol mbaawkaaji jeenayi tellinaaɗi haa
ɗoo ɗii, hakkunde dente nokke ɗiɗi ɗee hono
falnde e teeru (komiin)

NANONDIRGOL E DOOSGAL SARƊIIJI TAMMBIIƊI KISNAL RENNDOOJIƊII – Kuulal mbo
T°2013-10 mbo 28deesammburu 2013

3.NANONDIRGOL E DOOSGAL SARƊIIJI KUUƁTIDINNGAL TAMMBINGAL KISNAL RENNDOOJI ƊII

Doosgal  kesal sarɗiiji tammbiiɗi
renndooji ɗii nanondiraama
( luwaa mbo t°2013-10 mbo 28
deesammburu 2013)

N
A
N
O
N
D
IR
G
O
L

LO
M
TIN

IR
G
O
L

LUWAAJI T°96-06 jowitiiɗo e sarɗi
tammbingal renndooji ɗii kam e
luwaa t°96-07 tammbiiɗo ko feewti
e tottitgol mbaawkaaji  diiwanuuji,
kominaaji kam e kominotee riira-
luujiåii

Wonndude e 
Luwaa T°96-09 mbo 22 marse
1996 dottungal njuɓɓudi laaman-
teeri kam e ngaluuji kaalisaaji
komin aronndismaa e jotondiral
mum wuro teeru.

Renndooji ɗii cawndoto Laamu nguu ngam daranaade ɓamtaare leydi ndii e kuuval.
Gure teeru 5 ɗee : Ndakaaru, Cees, Rifiska, Pikini wonndude e Geejewaay, njogii ko mbaaw-
kaaji keeriiɗi dottaaɗi kam e ngaluuji gammiraaɗi e nder Doosgal Sarɗiiji Tammbiiɗi Kisnal
renndooji ɗii.

MBA’DI NJUƁƁUDI LELNAANDI KAM E DILLUGOL
RENNDOOJI ɗII

ALLUWAL NJUƁƁUDI KUUƁTIDINNDI LEYDI NDII
SENEGAAL HUUƁTIDINIRII LEYDI MUM RENNDOOJI NOKKUUJIƊII

RENNDOOJI 599

KOMINAAJI 552 GURE TEERU 5 DEPARTAMAAJI 42

DARNDE, GOLLAL KAM E DONNGAL
NGAL DENTE NOKKEƊEE NDOONDII
ƊEE

II

Komin ko dental nokkere, jaggiraangal no annama neɗɗo joom fotdeeji potɗi hormeede e
nder renndo ngoo. Ngal renndini ko yimɓe hoɗduɓe e nokku gooto e nder leeɗe walla gure,
jokkondirɓe enɗam mahi ɗam e koɗdigal moƴƴal, daraniiɓe wallondirde ngam safrude
ngoƴaaji mu’en, waawɓe rentinde ngaluuji mu’en ngam yuɓɓinde golle joganiiɗeɗum’en na-
foore keeriiɗe e nder renndo ngoo tawa ene yuɓɓondiri haa jooni e ko nawrata leydi ndii
yeeso.
Leeɗe ɗee kam e gure ɗee ngoni ngooroondi njuɓɓudi laamanteeri ndi nganndu-ɗaa ko
dekkere Laamu sifatoo no darnde mu’en poti wa’de nder ɗuum.

ALLUWAL NJUƁƁUDI RENNDOOJI (DENTE NOKKE)
SENEGAL CAGGAL TAƳNAL IIITELLIGOL MBAAWKAAJI

Peccitagol dente
ɗee

Dental
nokkere

Nokku
glaamorɗo

Goomu
taƴnoowu Tergal 

cihnoowal

Tergal
ɓadtiti-
naangal 

Jooɗaniiɗo
Laamu
innde

Innde Keewal

Diiwaan 14 Alaa Eey Diiwaan

Departamaa 42 Eey Eey Konsey depar-
tamantaal 

Persidaa 
konsey depar-
tamantaal

Departamaa

ronndismaa 122 Alaa  Eey Aronndismaa

Komin 552 Eey Alaa Konsey 
minisipaal Meer Komin

Wuro Teeru 05 Eey Alaa Konsey 
de wiil Meer Wuro Teeru

A. KOMIN OO

Goodal kam e keɓtinirgol komin

Ina jojji nde ceerndeten doŋle suɓaaɓe e doŋle liggotooɓe teeru. Suɓaaɓe ɓee njoɗanii ko
yimɓe ɓee, e dow ɗuum ƴetta ƴettanɗe e dow kuccam golle teeru. E dow ballal e nder doŋle
maɓɓe e ƴettanɗe maɓɓe, suɓaaɓe ɓee ina mbaawi huutondirde e huunde e liggotooɓe
teeru. Ɗum naamnii tan ko gooto fof faama hol ko woni darnde mum, kadi ballondiral tim-
mungal wona hakkunde banngeeji ɗiɗi fof

a) HOL KO WONI GOLLE KOMIN?

Meeri ina jaggiraa hono neɗɗo jogiiɗo geɗal e nder sariyaaji Laamu nii.
Ngool ɗoon jaggirgol to banngal sariya walla hono no neɗɗo kilifa nii ɗum firti
tan ko komin ko kam daranii kala ko feewti e entereeji (nafooje) yimɓe ɓee fof
ko nganndu-ɗaa ji’daa e entereeji yimɓe heeriiɓe tan. Ɗuum ko ɗee geɗe

ɗiɗi jibinta hono nii :

Geɗe ɗe yimɓe gollotooɓe  heen ɓee walla kon-
seyiiji ɗii mbaɗata wonaa kañum’en ngaddatoo
ɗum kono ko Meeri ndii e hoore mum gaddatoo
ɗum. Maanaa, so tawii Meer oo ƴeɓtii gollotooɗo
siifondiree mum kontoraa, wonaa Meer oo e
hoore mum waɗdaa ɗuum kono ko komin

waɗdaa ɗuum.

· Komin ko kañum hisnata geɗe mum.
· Komin ina jogii mbaawka yiilde geɗe mum kam e yii-
loyaade ngaluuji ballitooji ɗum e kala gollal ngal ƴeɓti
ngam nawrude renndo mum ngoo yeeso.

· Meeri ndii ina jogii mabaawka ƴeɓtugol taƴnanɗe.

· Mbaawka ƴettugol taƴnanɗe kono tawa eɗum yuurni-
tee mbele eɗum ɗooftii jamirooje laawol ngol .
· Meeri ndii ina jogii ko hevtinirtee
· Endi jogii innde, leydi mum to haaɗi kam e yimɓe mum.
· Ko dekkere cosɗo ɗum oo laawɗinta innde nde komin
oo rokkaa ndee . Koo oɗoon dekkere yamirta haa jooni
wuro laamorgo komin oo kam e wertaango leydi mum
ndii to ndi haaɗi.

Komin ina waawi ñaaw-
deede

2) Darnde gollantooɓe meeri

Goomu diisnondiral teeru Hooreejo teeru Diisnondirteeɓe teeru Liggotooɓe teeru

Nokkuuji teeru ina njogii mbaawkaaji ɗi goomu kuuɓtidinngu dente nokkuuji dowri dottani
ɗumen. Suɓaaɓe ɓee mbaawi hisnude nokku teeru ko e dow ɗoftagol sarɗi mo ji’daa e gol-
lorgal keeringal baawngal lelnande hoore mum sarɗi kisnirɗo belɗo ɗum.

Kuulal ngal ina teeŋtini ɗii ɗoo mbaawkaaji jeenayi (09) ɗii . Kannji ngoni :
1. Kisnugol e kuutorogol jeyi keeriiɗo mo dowla, jeyi denndaaɗo e jeyi ngenndi
2. Taariindi e kisnal ngaluuji tawaaɗi
3. Cellal, yimɓe e gollal renndo
4. Cukaagu, cofte  ɓalli e weytaare
5. Pinal
6. Heblo
7. Pewjugol
8. Peewnugol leydi
9. Mahanteeje e  koɗki

3) Mbaawkaji teeru

• joonɗanii e hisnata teeru
•Ina huuɓtidini mbaawkaaji
teeru, ina darii hakke baawɗe
mum safrude goƴaaji nokku oo
• ina laamorii ƴettanɗe e winn-
dude e tabitinde peeje e
eɓɓooji golle jumtuɗe

•Kaŋko woni ɗoo-
woowo gadano wuro
teeru. Darnde makko
woni ko jooɗonaade
denndaangal yimɓe
wuro teeru. 
-Ɗowde batuuji teeru ɗii
- Siifde duttorɗe e dow
innde batu nguu
-Rewindaade mbele
ƴettanɗe  e taƴnanɗe
ɗee ina tabitinee 
-yananeede mbele nga-
luuji teeru  keɓaaɗi ɗii
caŋkiraa ko no fotiri nii
O mo jogii hattan rewin-
daade, hoolkisaade
horde ngardiigu nguu e
golle liggotooɓe ɓee,

• Diisneteeɓe teeru njogii
mbaawka tan ko e nder
batuuji diisnondire, so
woortii ɗum hay gooto e
maɓɓe alaa mbaawka
taƴnude huunde e dow
innde nokkere teeru, walla
jillude e nder ngardiigu nguu
• Darɗe maɓɓe ɓurɗe
teeŋtude ko tawtoreede
batuuji diisnondire teeru e
daranaade nafooje yimɓe
ɓee e tawtoreede ƴettugol
taƴnanɗe
• diisnondirteeɗoji ɗii ina
mbaawi halfineede won e
ceedtorɗe walla halfi-
neede goomuuji ɗi batu
diisnodiral nguu sosi

• Liggotooɓe ɓurɓe teeŋtude
ɓee e nder teeru , ko ɓe
ɗoo: koolaaɗo kuuɓal, kal-
finaaɗo golle e koppo-
reeje, kalfinaaɗo liggeyaji
karalleeji
• Ndii ɗoo njuɓɓudi leslesri
ina waawi yaajde e nder
teeruuji mawɗi walla arta e
juuɗe neɗɗo gooto e nder
renndooji dowri baɗtaani
hannde ɗii teeruuji
Doŋle maɓɓe ina facciraa
e nder ɗerewol paccirgol
golle. Koolaaɗo kuuɓal
darii ko darnde ngardiiɗo
teeru. jokkondire hak-
kunde goomu diisnondiral
teeru e liggotooɓe ɓee re-
wata ko koolaaɗo kuuɓal oo

Doggol jeyiiiji ɗi nokku teeru waawi tuugnaade ƴetta taƴnannde

Cellal e gonal
moƴƴal Njuɓɓudi leydi Kopporeeje Heblo

Senaare nokku Pinal Weytaare Gollal ngardiigu
kuuɓtidingal

ɓamtaare faggudu Taariindi

Ciynugol ɗii mbaawkaaji wayloto hakkunde teeru e teeru
e tuugnaade e baɗɗiiɗi, ngoƴaaji kumteteeɗi e peeje ɗe
diisnondirteeɓe teeru ɓee ngardini ngam addude heen

jaabowuuji

4) Mbaawkaaji teeru e nder mbaawkaaji jeenayi ɗii(9) tellinaaɗi

FANNUUJI MBAAWKAAJI JEYI NOKKU TEERU

1. Kisnugol e kuutorogol
jeyi keeriiɗo mo Dowla,
jeyi denndaaɗo e jeyi
ngenndi

Jeyi keeriiɗo
Dowla ina waawi hokkude dente nokke fof walla huunde  e kaɓirɗe mum
moƴƴe walla mahdi mum ngonndi e jeyi mum so ɗum alaa fiɓondirde e
majji waawde huutoraade ɗe.Pirtugol ngol ina waawi ummoraade e
Dowla walla dente nokke ɗee

Jeyi denndaaɗo
Lelnoowo laawol oo teeŋtini tan ko jeyi daande maayo denndaaɗo e jeyi
maayo denndaaɗo tawi omo seerndi nokkuuji baɗanaaɗi eɓɓooji keeriiɗi
peewnaaɗi ɗi Dowla oo jaɓi e goɗɗi ɗi ngalaa ɗii. E nder ɗiin ina naamnii
yamiroore yimɓe, dente nokke walla neɗɗo goɗɗo ko fa’ti e jeyi maayo.
Miijo nokku teeru ɗo eɓɓoore nde woni ɗoo ina hatojinaa. Dowla ina
waawi tellinande dente nokke ɗee kisnal monimaaji ganni ɗii

Jeyi ngenndi
Jeyaa ko e lengoooji  taƴre 4 nde jeyi ngenndi deftere II wonde leyɗeele
ɗe dente nokke ɗee njiimi ɗee, ngoni leyɗeele nokkuuji e leyɗeele teeru
demeteeɗe

Ko fa’ti e eɓɓooje e kiisorɗe ɗe eɓɓata ; Dowla taƴnata so wonaa nde
diisneteeɓe teeru ndokkiri miijo mu’en so ɗum roŋkii tawa ko nafoore
renndaande. Leyɗeele jeyi ngenndi gonɗe e nder nokke teeru ina
mbaawi winnditeede e dow innde Dowla, tottee nokke teeru mbele ina
mbaɗe eɓɓooje

2. Taariindi e kisnal
ngaluuji tawaaɗi

Laddeeji, nokkuuji tawaaɗi naftooji dowri, dulɗi teeruuji e njaajeendi
ndeenaandi, beeli gasaaɗi e caaɗli nanngooji ndiyam ndemirɗam, gaaw-
gol leɗɗe, juɓɓingol golle eɓɓooje teeru e fannu taariindi ;Kurjuru e
kaɓogol ñoŋkoto palogol

3. Cellal, yimɓe e gollal
renndo

Mahngo, kisnal, gaddangol cuuɗi cafrirɗi  kaɓirɗe e toppitaare mu’en, jibi-
nirɗi, njuɓɓudi e kisnal balle fa’de e sokluɓe, tabitinde peeje deentorɗe e
senaare, ƴettugol yimɓe liggotooɓe, tawtinegol e udditinaade safaara
ñawu e nder aduna oo

4. Cukaagu, cofte ɓalli e
weytaare

Ƴellitgol golle renndo e heblo, cofte ɓalli e cukaagu, darnugol nokkujji
baɗirɗi cofte ɓalli ɓadiiɗi, mahngo, kisnal e toppitaare stasuuji teeru,
peewnugol e kisnugol nokkuuji pijirɗi e jahruɗi coftinirɗi ɓalli, tawtoregol
njuɓɓudi kawgelaaji cofte ɓalli, ballal pelle pine e cofte ɓalli e goomu diis-
nodiral teeru toppitiingu cukaagu, ƴettude yimɓe liggotooɓe wallooɓe

5. Pinal Yuɓɓinde ñalɗi pine, pijirlooji pine ganni e kawgelaaji taro e ñeeñal,
ndeenka, rewindo mooftal nokkuuji e monimaaji ganni, cosgol e kisnal
nokkuuji taro e jirwino,roɓindaade tinndi, kaawe  ciifti , paarnorɗe e na-
fooje haŋki, ƴettugol yimɓe

6. Heblo Mahde ekkolaji ; duɗe leslese, duɗe dente e duɗe farayse-arabe, tawti-
negol kisnal e ngardiingu ekkolaaji ɗii. ƴettugol jannginooɓe e heblooɓe
duɗe leslese ɗee e duɗe jannginirɗe sukaaɓe e mawɓe, wallitde duɗe
ɓuraana, dokkal e feccere bursiiji, ƴellitgol ɗemɗe ngenndiije e ganni; ƴet-
tude jannginooɓe mawɓe, heblo heblooɓe e jannginooɓe mawɓe, ballal
heblo haralleewo, ballal dañde defte e kaɓirɗe janngirɗe e nder ekkolaaji
tokoosi ɗii e juɓɓingol eɓɓo teeru haɓorgo humambinnaagu.

7. Peewjugol Juɓɓingol e ciynugol lelngo ɓamtaare teeru jokkondirngo e lelngooji ɓam-
taare. Tabitingol fiɓnde lelngo hakkunde mum e Dowla e fannu ciynugol
eɓɓooje ɓamtaare 

FANNUUJI MBAAWKAAJI JEYI NOKKU TEERU

8. Peewnugol leydi Nokku teeru oo ina waawi hokkude yi’annde mum e eɓo peewnirgo leydi
falnde ndee e daroo e tabitingol ji’anɗe ɗee

9.Mahanteeje e  koɗki Juɓingol eɓɓo mahanteeje ngo peewnugol leydi, eɓɓooji nokkuuji peew-
naaɗi ɓamdaaɗi, kesɗitinaaɗi, taƴaaɗi, jaajtinaaɗi, tottirgol seedewol ma-
hanteeje, dokkirgol jamirooje mahde haa heddii ɗi Jaagorgal kalfinaangal
mahanteeje, dokkirgol yamiroore yanndinde walla howde (gallinde), ya-
miroore waɗde goɗɗum

E Kuuɓal teeru ina dilla e denndaangal fannuuji keewɗi jeyaaɗi e ɓamtaare nokkere hono
no mbaawkaaji kuuɓtidinɗi ɗii lelniri nii.E dow ɗum, kominaaji ɗii ina njogii mbaawkaaji goɗɗi.
Kannji ngoni ɗii ɗoo :

Peeje ciynirɗe jojjannde kuutora-
gol e nder nokku teeru e dow
mooftere geɗe ɗe laawɗinaaka

Juɓɓingol e jaɓgol eɓɓooje
nokke e baɗtorgol teeru e ndaar-
tugol koppereeje

Sifaa e peeje juɓɓinirɗe galleeji
e kaɗorɗe ustooje bonnere e
reenoore  ndema mbeeltoowa,
keeriika walla ndenndaaka

5) Mbaawkaaji teeru goɗɗi

Cosgol, baylugol , udugol jeereeji Cosgol, teettugol walla jaajtingol
cehe (genaale)

Njuɓɓudi kotorogol kala ɓiɓɓe
leɗɗe e coppe leɗɗe

bidse teeru, ñamaale jokkiiɗe e
kala ko waylaa e bidse oo

Haɓaade cumuuji ladde e ruu-
jirde jayngol

Leyɗeele taƴiraaɗe koɗki e ja-
mirooje darnude koɗorle e biɗle

Keɓaaɗe  koɗorɗe e kaɓirɗe,
eɓɓooji, piɓle mahdeeje kese,
mahtagol, peewnitte mawɗe
walla kala ko naamnii ngalu

laamu e peeje jettorɗe e kuuto-
rogol tufle ndiyam ko ɗam waawi
wonde fof

Eɓɓo huuɓtidinngo kuutorogol
leydi, eɓɓooje peewnugol, pec-
cugol, ndartugol kaɓirɗe

Eɓɓooji cemmbinirɗi yimɓe. Fawre e dow  laabi e durngol

Tottugol e teettugol leyɗeele jeyi
ngenndi

Leemngo, leemtogol, udditgol,
dartingol, jaaytingol walla uddu-
gol laabi e nokke renndo walla
pergol, moƴƴitingol ; toppitogol
boli e laabi lawaaɗi

Cosgol, keertagol e maantingol
lappi oordaano e nder teeru
laabi mawɗi deweteeɗi gonɗi e
njimaandi jooɗaniiɗo laamu
walla e njimaandi goomu ballon-
diral nokke teeru

Jaɓgol walla salaare dokke e
ndonuuji

Deengol kulle ladde e  puɗi e
haɓaade bonnooɓe e waañooɓe

B - NJUƁƁUDI E DARNDE JOƊLE TEERU
1 - Batu diisnondiral teeru

a)-Mbaawkaaji goomu diisnondiral teeru
Ko joɗnde taƴnoore, batu diisnondiral batu diisnondiral teeru foti yuɓɓinde ɗee ɗoo geɗe : 
- wootat bidsee oo ; yuurnitoo, ñaaawa booñ laamanteeri e yuɓɓo kisnal
- dotta tolno lempooji ɗii e kubbe ngartameeje, sarɗiiji leyɗeele e ngartameeje sarwisaaji
- lelna golle ɓamtaare
- leema, leemta, totta, teetta kala jeyuuji denndaaɗi ɗi wuro teeru oo
- ina yuɓɓina sarwisaaji renndo, lelna peeje kisnirɗe
- ina newna golle
- jaɓata lelngo koɗki e nder wuro teeru oo
- ina newna golle
- ina jaɓa kala piɓondiral ngal dowla lelni to fannu leyɗee; 
- ina yamira  kala gostondire ɗe jaagorgal toppitiingal ndeer-ndeeri e ngalu lelni
- Ina jaɓa kala dokke walla ndonuuji e dow sarɗi
b)-Goomuuji diisnondire teeru
E nder jonnde goomu diisnondiral teeru oo lelnat goomuuji mum ; suɓoo terɗe majji
Goomuuji ɗii njuurnittooo ko kala ko abbitii e mbaawkaaji mu’en etee kadi kebla taƴnanɗe
konsey ɗee. Ngam kuuɓnitde denndaangal mbaawkaaji teeru ɗi goomu kisnal dental nok-
kere, ina ɓuri yiɗeede tawa goomuuji nayi tan cosaa
Sarɗi ɗowɗi diisnondiral teeru ina foti teeŋtinde sifaaji njuɓɓudi e nder-ndeero mo konsey
oo ina foti teeŋtinde sifaaji njuɓɓudi e darnde goomuuji ɗii

a)-Darnde goomu diisnondiral teeru
Huunde e darnde goomu diisnondiral teeru koko sarɗina, kono sarɗii oo huurdaani fof. E
dow ɗuum ina waɗi sarɗiiji teeŋtuɗi yeru ko wa’no ko taƴnugol, diiwtugol, geɗal suɓngo.
Ɗuum fof e wa’de noon, himmaani dottugol ginol golle ñallal walla jaɓɓe batirɗe ɗee. Goomu
diisnondiral teeru ina waawi lelnande ɗii ɗoo fannuuji e goɗɗi fof sarɗi ɗowdi
Batuuji konsey
Suɓaaɓe ɓee mbaawata taƴnude tan ko e batu njuɓɓiniraangu no haaniri nii, ɗoftiingu
sarɗiiiji. 
Batuuji ɗii fof ko udditaniiɗi yimɓe ɓee illaa noon tawa won no konsey oo eɓɓiri ɗum e dow
keewal terɗe tawtoraaɗe ɗee walla lomtinɗe
Batuuji goomu diisnondiral teeru laawɗinaaɗi
E nder lebbi tati kala, konsey oo ina foti joɗaade (kuulal 144 ngal CGCL). Jooygol batuuji ɗii
heewaani diwde balɗe sappo e joyi (15), kono batu eɓɓo bidsee ina waawi wonde balɗe ca-
panɗe tati (30)
Goomu diisnondiral nguu ina waawi yeewtidde e kala ko abbii e mbaawkaaji mum
Batuuji ɗi laawɗinaaka
Goomu diisnondiral teeru ina waawi noddude batuuji ɗi laawɗinaaka e dow miijo hooreejo
teeru oo walla jooɗaniiɗo dowla oo. Hooreejo teeru oo ina waawi kadi noddude ɗi so tawi
keewal ngal waɗii ɗaɓɓaande yuɓɓinaande. Eeraango ngoo ina foti hollitde heen ginol ngol,
konsey oo ina waawi nii yeewtude geɗe goɗɗe 

Jaɓɓe noddirɗe batuuji
• Ginol batu /keeewal taƴnirgal/diiwtal/ ƴettugol taƴnannde/suɓngo 

Jettingol e bayyingol ƴettanɗe
Ko Hooreejo teeru oo ɗowata batuuji konsey ɗii.Kala batu konseyy oo suɓoto kalfinaaɗo
binndugol tonngol jeewte ɗee. Konsey oo taƴnata tan ko e toɓɓe ginol golle ngol
Taƴnanɗe ɗee njaalɗotoo tan ko tawa feccere e diisnondirteeɗoji ɗii ina tawtoranoo suɓngo
ngoo. So tawii konsey oo roŋkii taƴnude e jonnde mum adannde sabu dañaani keewal,
jonnde ɗimmere haa e tataɓere ina foti noddeede e nder lajal dottangal ngal, e ginol golle
eɓɓanoongol ngol
E jonnde ɗimmere ndee, so tataɓal ngal tawtoraama tan taƴnanɗe ina njaɓee, so tawii ko
jonnde tataɓere ndee hay keewal gootal naamnaaka
Ko Hooreejo teeru (Meer) oo tan nebistoo keewal ngal gila e udditgol batu nguu walla ko
adii suɓgno ngoo. Keewal ngal ina seedtinire doggol tawtoraaɓe wondude e siifannde diis-
nondirteeɗo kala tawtoraaɗo

Keewal ɓolal diisnondirteeɗoji tawtoraaɗi ɗii ina mbaawi ƴettude taƴnanɗe. Kala nde poti rip
ko bannge mo Hooreejo teeru woni oo taƴnata 
Ko e dow ballal kalfinaaɗo kuuɓal oo, kalfinaaɗo batu nguu waɗata ciimtol jeewte ɗee e ƴet-
tanɗe  ɗee. Denndaangal ciimti ɗii poti tonngeede ko e deftere wootere nde Hooreejo teeru
oo siifi.
Ko e batu pa’ngu diisnondirteeɗoji ɗii ciifata ciimtol so tawii eɓe njahdi e ciimtol ngol
Ciimti jeewte ɗii ngoni dutttorgal konsey oo, waɗde ina foti mooftireede ho hisirta. Kala diis-
nondirteeɗo jiɗɗo ina waawi hoolkisaade mbele tonngol ngol ina waɗtori ji’anɗe mum hade
mum jaɓde siifde ɗum
Batuuji goomu diisnondiral teeru ko udditiiɗi so wonaa noon tawa hooreejo teeru oo walla
jooɗaniiɗo Dowla oo yamiri yo ɗi kaaɗtine tan e maɓɓe
Kala diisnondirteeɗo jooɗiiɗo batuuji tati deggondirɗi araani ina wa’ni yaltii so wonaa tawo
ko daliili teeŋtuɗo jaggi ɗum
Jaɓgol ginol golle
Ko hooreejo teeru oo heblata ginol golle batu goomu diisnondiral teeru nguu, o hollita ɗum
jooɗaniiɗo Dowla oo ngam yamirde ɗum.Tottirirgol ngol waɗirtee ko kaayitaaji nayi puneeji:
heen ɗiɗi ko jooɗaniiɗo Dowla oo nooftata ɗum, heen gootol ruttinee to wuro teeru caggal
jaɓgol, goɗɗo oo oon seedtotoo wonde o heɓii
Wuro teeru oo ɗakka heen temmbere jooɗniiɗo laamu e ñalawma kaayitol ngol binnda ngol
seedewol keɓal. Ñande ngol nawaa e nde ngol yahii ndee teeŋtaani. Caggal ñalawma binn-
daaɗo e seedewol keɓal ngol, jooɗaniiɗo Dowla oo ina lajanaa balɗe jeetati ngam waylude
ginol batu ngol walla winnda naamne gabbitinteeɗe heen, woorti ɗum, jabgol ngol ina sella
Eeraango suɓaaɓe
Diisnondirteeɓe ɓee ina poti heɓde eeraali batuuji goomu diisnondiral teeru ko adii balɗe
tati ñalawma joɗnde ndee tawa noon ñalawma mo ɗi nuldaa oo e ñalawma batu oo limo-
raaka heen. Eeraango ngoo ina foti waɗde ginol joɗnde ndee. Diisnondirteeɗoji ɗii ina poti
yuurnitaade duttorɗe pa’tuɗe e ginol batu teeru nguu
Sarɗi ɗowdi goomu diisnondiral teeru
Sarɗi ɗowdi ina hollira sarɗiiji ɗi goomu diisnondiral teeru oo yuɓɓiniri no ina golloroo. Oo
sarɗi ina timmitina sarɗiiji goodɗi ɗii tawi eɗi mbaɗɗii e denndaangal terɗe goomu diisnon-
diral teeru e kala naamne ɗe sarɗiiji ɗii ñaawaani.
Sarɗi ɗowdi oo ina foti jaɓeede e nder balɗe capanɗe jeegom (60) tuggude ñande batu nga-
danu goomu diisnondiral teeru nguu
a)-Taƴnanɗe goomu diisnondiral teeru e horo mum
Ko e nder batuuji goomu diisnondiral teeru ƴettata taƴnanɗe. kala taƴnannde ina joopii
huunde , kadi hollita e kuuɓal e ko laaɓti ƴettannde ndee
Ƴettannde yowitiinde e deftere, ko wa’no bidsee nii, piɓondiral, tonngol, ekn , ina foti ƴettitde
keɓindaali ɗii mbele ina waasa addoyde jiibru janngo
Taƴnal ina waawi joofaade ɗee ɗoo geɗe :

pinal coftal ɓalli koɗki heblo taariindipiballondiralnal

Hooreejo teeru– mawɗo ciynoowo golle teeru
Hooreejo teeru oo ina jogii mbaawkaaji mum keeriiɗi ɗi sariya e goomu diisnondiral teeru
totti mo
E dow ɗum

kaŋko nootaanoytoo wuro teeru to suudu sarɗiiji e fannuuji toɗɗiiɗe nguurndam e 
laamanteeri
•kaŋko heblata, siyna taƴnanɗe goomu diisnodniral teeru oo ko wa’no :
•heblata e hollita bidsee oo goomu diisnodniral teeru
•kaŋko siynata bidsee oo sabu ko ko kaŋko woni taƴnoowo
•kaŋko lelnata booñ laamanteeri
•kaŋko luwata, yeeyata, jaɓɓotoo, feccata, wostondirtee, jaggata dokke walla sa
dakuuji e jawtingol won e liggeyaaji denndaaɗi ɗi konsey oo yamiri
•kaŋko rewindto moƴƴingol golleeji teeru

1 - GOOMU CIYNOOWU TEERU
a)-Hooreejo teeru e sukkuɓe mum
Hooreejo teeru oo woni neɗɗo gadiiɗo winndaade e doggol ɓurɗo keewal (sarɗi 2001-27°)
• Goomu diisnondiral teeru suɓotoo sukkuɓe e hoorejo teeru oo ko e nder sirlu e nder balɗe
capanɗe tati caggal cuɓogol hooreejo teeru
• Ko Jooɗaniiɗo laamu oo noddata goomu diisnondiral teeru ɗii ngam suɓaade sukkuɓe ɓee
kono hooreejo teeru ɗowata batu nguu
• Ko hooreejo teeru oo ɗowata golle wuro teeru oo, kono so tawtoraaka ko gooto e sukkuɓe
ɓee hono gardiiɗo e deggondiral oo, ɗowa won e geɗe
• Hooreejo teeru oo e sukkuɓe e mum ɓee mballondirta e gardagol nokku teeru oo.Yiilirde
nokku teeru oo renndini hooreejo teeru oo, sukkuɓe ɓee,hooreeɓe goomuuji ɗii e kalfinaaɗo
kuuɓal oo
• Fannu gollondiral ina naamnii batuuji deggondirɗi, jonte walla lebbi hakkunde goomu oo e
yiilirde ndee
a)-Mbaawkaaji hooreejo teeru
Ko Hooreejo oo woni mawɗo kisnoowo teeru oo kono e won e fannuuji teeŋtuɗi ko neɗɗo
jooɗaniiɗo laamu (yeru : ofisiyee etaa siwil )

Ciynoowo golle komin oo,
gonɗo e horo  goomu diis-

nondiral teeru

Jooɗaniiɗo laamu, gonɗo e
njimaandi mawɗo mum.

Hooreejo 
teeru

•kaŋko lelnata lempo, kubbe walla ngartameeje kominaaji
•yimɓe liggantooɓe komin oo
•kaŋko toɗɗantoo moni kala golle mum
•Kaŋko reenata e hisnata jeyuuji denndaaɗi e keriiɗi ɗi komin oo
•Kaŋko woni mawɗo liggotooɓe teeru oo
Hooreejo teeru woni kadi jooɗaniiɗo laamu

Ina waɗa wonde golle ɗe waɗanta laamu nguu e yamiroore jooɗaniiɗo ɗoon laamu oo tawa
o ɓamdaani e goomu diisnondiral teeru. E dow ɗum : 

•kaŋko halfinaa bayyingol e humpito taƴnanɗe laamanteeri walla laawɗingol ciifanɗe
•jogii doole polis teeru, kalfinaaɗo deeƴre, kisal e senaare renndo ngoo
•Kaŋko woni ofisiyee etaa siwil

E nder ciynugol golle mum, jooɗaniiɗo laamu oo ina waawi daraade darnde hooreejo teeru
b)-Ɗaldugol mbaawka hooreejo teeru
Hooreejo teeru oo ina waawi lomtinde huunde e mbaawkaaji mum sukkuɓe ɗum ɓee walla
yimɓe woɗɓe liggotooɓe teeru oo
Hooreejo teeru oo ina waɗtora suɓaaɓe goomu diisnodniral teeru walla liggantooɓe laamu
e kisnal geɗe komin oo tawa ko lomtogol

Ɗaldugol mbaawkaaji sukkuɓe ɓee
•Hooreejo teeru ina waawi e dow ndeenka mum e donngal mun winndude taƴnal

ɗaldude huunde e golle mum gooto walla sukkuɓe heewɓe. Lajal ɗalngooji ɗii ko ko dottidaa
e lajal manndaa hooreejo teeru , tee eɗi mbaawi heɓteede e kala sahaa

•Kala cukko ciifanaaɗo taƴnal darii ko darnde Hooreejo teeru (Hooreejo
teeru).Cukko oo ina tawtoree juɓɓingol dowrugol wuro teeru (komin) ngoo walla ndeenka
golle sarwisaaji ɗi o halfinaa ɗii. Cukko kala ina foti reftanaade hooreejo teeru oo golle ɗe
oo halfinaa ɗee e nder batuuji teeru ɗii

•E nder desndal golle, sukkuɓe ɓee potaani lomtaade yimɓe ɓe wuro teeru ligginta
ɓee, eɓe poti ɗoftaade njuɓɓudi sarwisaaji ɗii. Deentinaali e leƴƴanɗe pa’ɗi e sarwisaaji ɗii
poti kuuɓal huccineede ko e kalfinaaɗo oo nde oo fuɗɗa yettinoyde ɗum. 

•Jantugol sukkuɓe ɓee e nder mbaawkaaji sarwisaaji ɗii ina waawi jibinde fitinaaji
hakkunde sukkuɓe ɓee e sarwisaaji ɗii gollaade golle moƴƴe

•Ina yamiraa nde golle sukkuɓe ɓee ɗaldetee ɗee ngabbo e peccugol goomu heen
kala : ngalu e kisnal laamanteeri, ɓamtaare e ballondiral, geɗe renndo e pinal, peewnugol koɗki.

Ɗaldugol mbaawka koolaaɗo kuuɓal
Ko koolaaɗo kuuɓal oo tan foti siifde e dow yamiroore e horo Hooreejo teeru won e kaayitaaji
tan tonngaaɗi e nder taƴnal . E dow ɗuum sifannde ina foti yahdude e tonngol e dow yami-
roore hooreejo teeru e dow lomtogol, koolaaɗo kuuɓal

b)-Ɗaldugol mbaawka hooreejo teeru
Ƴettanɗe hooreejo teeru fof pawii ko e taƴnal teeru (ɓetooji denndaaɗi e keeriiɗi) walla e
dow yamiroore (ɓetooji keeriiɗi)

Tonngol e leemngo taƴnanɗe
•Taƴnanɗe e ƴettanɗe ɗee tonngete hitaande kala tawa

fuɗɗorii ko go’o (1). Tonngoode ndee ina jogii tonngoode gardogol,
rewa heen hitaande hono nii : 012/2014 

•Taƴnanɗe e ƴettanɗe leemirtee ko degondiral e nder def-
tere leemirde. Tonngoode, ñalaande ndee e sabaabu taƴnanɗe e
ƴettanɗe mbinnditte e deftere e dow deggondiral

Jaɓɓal jaɓgol ƴettanɗe hooreejo teeru:

•Kala taƴnanɗe walla ƴettanɗe Hooreejo teeru oo  waɗi omo foti hollitde ɗum
Jooɗaniiɗo laamu oo 

•Ngool kollirgol waɗirtee ko kaayitaaji nayi(04) : heen ɗiɗi, jooɗaniiɗo laamu oo
mooftat ɗi, heen gooto ruttine to komin oo caggal nde jaɓaa, ɗerewol goɗngol ina huutoriree
seedewol keɓal

•Wuro teeru ngoo ina waɗa temmbere e tonngol ñalaande nde e dow kaayitol
pa’tungol e seedewol keɓal. Ñalaande nde tonngol ngol tottiraa e Ñalaande nde jaɓaa ndee
ngonat heen.

•Daawal jamirirgal e sifaaji horo ɗii pawotoo ko e taƴnal ngal
•Taƴne jowitiiɗe ɗee e ko wa’ino : kuulal, njeeygu, keɓal, jaɓgol dokke e sadakuuji,

golle denndaaɗe, toɗɗaali, riiwngooji yimɓe liggotooɓe, lempooji teeru, potle e ngartameeji
e koɗki ciynetaake so wonaa e dow yamiroore laamɗo nokkere oo Laamu nguu ina jogii
daawal balɗe sappo (10) ngam rokkude miijo mum. So diwii ngal daawal yamiroore ndee
ina sella.

•Ko wa’no taƴnanɗe walla ƴettanɗe ɗee tabitii gila nde ɗe mbaynaa walla ɗe njaabtaa

C - FALNDE
1-Terɗe falnde 
a) Goomu diisnondiral falnde renndini ko rewɓe e worɓe suɓaaɓe e nder duuɓi joyi

(05) e tuugnaade e doosgal woote. Ko kaŋgal woni tergal taƴnirgal falnde ndee
E nder sifaaji e dalillaaji joopaaɗi e nder kuulal 42 ngal sarɗi kuuɓtidinɗo renndooji dowri,
konsey oo ina suɓoo yiilirde waɗoore hooreejo, sukkuɓe ɗiɗo e hoolaaɓe kuuɓal ɗiɗo

b) Terɗe yiilirde, E sabaabu doŋle ɗe ɓe ndoondii ɗee, terɗe yiilirde ɗee ina poti
waawde tarde e winndude e ɗemngal dowla oo huutortoo

c) Hooreejo goomu diisnondiral falnde
Hooreejo goomu diisnondiral falnde oo e terɗe yiilirde ndee njidi lajal e goomu diisnodniral
falnde ndee
Hooreejo falnde oo woni tergal ciynowal e nder, falnde ndee. Kaŋko heblata siyna taƴnanɗe
goomu diisnodniral falnde oo. Kaŋko yamirta pirlitgol ngaluuji falnde ɗii e tonngude ciynugol
ngaluuji ɗii e tuuugnaade e sarɗi kuuɓtidinɗi lempooji pa’tuɗi e potitingol kubbe renndooji
dowri
Kaŋko woni mawɗo sarwisaaji tellinaaɗi e nder falnde ndee. Omo waawi e dow ndeenka e
donngal makko, joknude sifannde makko gooto e terɗe yiilirde ndee

E dow ɗum o darii ko darnde polis ko abbitii e ngal kisnal to bannge jirlagol e oon fannu e
dow mooftere jooɗaniiɓe laamu ɓee e hooreeɓe teeru ɓee
Ngam keblogol e ciynugol taƴnanɗe goomu diisnodniral falnde oo, hooreejo oo ina waawi
so jojjii huutoraade sarwisaji laamu tellinaaɗi e dow piɓondiral hakkunde makko e joɗaniiɗo
laamu oo tawa ina teeŋtina sifaa defagol ɗeen golle
Omo waawi e dow ndeenka e donngal makko joknude sifannde makko hooreeɓe ɗiin sar-
wisaaji ɗi ngam ɓe mbaawa siynude golle ɗe o resndiɓe ɗee

d) Goomuuji diisnondiral falnde 
Kannji ngoni ɗii ɗoo :
- Goomu toppitiingu geɗe laamu, ñaawooje e sarɗi ɗowdi
- Goomu toppitiingu heblo, cellal e yimɓe, geɗe renndo e pinal, cukaagu e cofte ɓalli
- Goomu toppitiingu ngaluuji, lelngo e ɓamtaare faggudu
- Goomu toppitiingu taariindi, peewnugol nokku, geɗe koɗki
Goomu ngonngu ina waawi sosireede walla fusireede taƴnal goomu diisnodniral falnde oo
walla e dow yamiroore tataɓal (1/3) terɗe goomu diisnondiral falnde

e) koolaaɗo kuuɓal
Ko hooreejo goomu diisnondiral falnde oo suɓotoo Koolaaɗo kuuɓal oo caggal nde o naam-
nii jooɗaniiɗo laamu oo e ɓeen yimɓe liggantooɓe laamu jeyaaɓe e tolno A walla abbiiɓe e
hono oon tolno e no ƴettannde ndee wi’ri
Omo foti tawtoraade batuuji e waawde rokkude heen miijo mum.
Ko hono noon kadi hooreejo goomu diisnondiral falnde oo waawiri ittude mo

2 - jiilgol terɗe falnde 
Ñiiɓirde goomu diisnondiral falnde oo woni ko to wuro laamorgo falnde ndee.Ko fotde goomu
diisnondiral falnde oo jooɗoo batu ngadanu caggal nde konsey oo suɓa e nder balɗe sappo
e joyi caggal nde ngartam holliraa. Ko jooɗaniiɗo laamu oo noddata batu nguu, toɗɗoo ña-
lawma, nokku e dotta waktu nde ngu foti daɗɗude

a) Batuuji gaadoraaɗi
E nder lebbi jeegom (06) goomu diisnondiral falnde oo ina foti jooɗaade batu mum ngaado-
raangu. Lajal batu heen kala heewaani diwde balɗe sappo e joyi(15), so wonaa noon batu
bidsee ngu lajal mum heewi timmude lewru.

b) Batuuji ɗi ngaadoraaka
Goomu diisnondiral falnde oo ina waawi jooɗaade batu ngu aadoraaka e nder lajal balɗe
tati (03) e dow ginol golle ɓamdangol e :
- hooreejo
- tataɓal(1/3) terɗe goomu diisnodniral falnde oo, diisnondirteeɗo falnde gooto waawaa siifde
ko ɓuri ɗaɓɓaande batu ngootu e nder hitaande
- jooɗaniiɗo laamu
Batuuji goomu diisnondiral falnde oo ko uditiiɗi so wonaa noon tawa keewal ɓurtungal terɗe
tawtoraaɗe ou lomtinɗe ɗee wooda no beñcitira ɗum. Suɓngo waɗata ko e peeyi. Ko keewal
ɓolal taƴnata e nder batu goomu diisnondiral falnde oo. Ko no kala nde ɓe poti daaɗe ko
bannge mo hooreejo oo heedi oo taƴnata. Inɗe e jettooɗe suɓotooɓe, nokku ɗo ɓe cuɓotoo
ɗoo, mbinndete e ciimtol ngol. Heen sahaaji nayaɓal e terɗe tawtoraaɗe ɗee ina mbaawi
ñaagaade suɓngo waɗa e dow sirlu

c) joɗnde taƴnoore
Goomu diisnondiral falnde oo taƴnataa so wonaa nde keewal timungal terɗe dillooje tawtoraa
udditgol batu nguu.
so tawii noon keewal ngal dañaaka, batu nguu nodditte ɗoon e balɗe jeetati (08). So wa’i
noon, taƴnanɗe ɗee njaalɗotaako so wonaa tawa nayaɓal e terɗe ɗee ina tawtoraa. Ko adii
jonnde ndee hakke balɗe sappo e joyi hooreejo oo ina foti neldude diisnondirteeɗoji ɗii tonn-
gol geɗal kala ngal åe poti yeewtitde.

d) Ciimtol keeringol
Hitaande kala e nder lewru sanwiyee rewndu e maayirɗe bilngo golle ɗee, hooreejo oo
waɗantu goomu diisnodniral falnde oo tonngol keeringol e falnde ndee haa teeŋti e geɗe
tellinaaɗe ɗee, golle e dillugol sarwisaaji falnde ɗii e pelle gonɗe e njiimaandi makko haa e
ngaluuji baɗaaɗi heen.
Tonngol ina hollita tolno tabitingol taƴnanɗe goomu diisnondiral falnde oo ha e sifaa ngonka
ngaluuji falnde ndee. Ngol tonngol noon ina noddi jeewte. Ma ngol humpite jooɗaniiɗo
laamu, ko ngol ngenndiwol
Ko laawol jooɗaniiɗo laamu oo walla nelaaɗo mum ina foti tawtoreede batuuji goomu diis-
nondiral falnde ɗii. Kala ndee o yiɗi walla nelaaɗo makko sokli eɓe mbaawi heɗteede kono
noon ɓe mbaawaa ɗowde batuuji walla tawtoreede suɓngo. Miijooji maɓɓe mbinndete e
ciimtol taƴnanɗe ngol
Ko goomu diisnondiral falnde waawaa waɗde:
- saŋkude walla wostaade jeyuuji falnde ndee
- ɓeydude keewal bidsee oo
- sosde sarwisaaji ngenndiije
- Suɓaade ñamaale

e) lomtingol
So tawii hooreejo goomu diisnondiral falnde saliima walla welsindiima gootel e geɗe ɗe laa-
wol lelni walla sarɗiiji parlini e dow nafoore falnde nde, Jaagorgal kalfinaangal dente nokke,
caggal waawnere ina waawi huccande ɗum
Ngol jeertingol foti ko winndeede tawa engol waɗori heen lajal nde hooreejo oo fotata jaa-
baade Jaagorgal kalfinaangal dente nokke.
So tawii waawnere ndee alaa ko nafi e nder lajal dottangal, deƴƴere ndee nanndi ko e ca-
logol nii

f) luurondiral
E dow sabaabu gadiiɗo suɓngo makko, so Hooreejo goomu diisnondiral falnde nattii
waawde huurde maale wonde hooreejo walla nana e gootal e geɗe kaɗɗe mo suɓeede tawi
ko carɗinaaɗi, ina foti dartinde golle mum ɗoon e ɗoon
So hooreejo goomu diisnondiral  falnde fiilaa tawi darnde makko ndee yahdaani e donngal
makko kesal ngal, omo foti hollitde heen miijo makko e nder lajal balɗe capanɗe tati(30).
So diwtii ngal lajal, jaagorgal kalfinaangal dente nokke ina waawi wi’de mo yo o suɓo heen
gootal. So o saliima e nder balɗe sappo e joyi (15) caggal waawnere ndee, hooreejo oo ,
nanngirtee ko goppuɗo e dow sarɗi



g) Yowre e riiwngo
Kala nde hooreejo goomu diisnondiral falnde walla diisnondirteeɗo falnde sokaa, sarɗi riwii
ɗum. Kala nde hooreeɓe ɓee e sukkuɓe mumen walla kala diisnondirteeɗo falnde keɗtaa,
mbi’a yo ndallinir binndol ko ɓe tuumaa koo, eɓe mbaawi yoweede e tuugnaade e taƴnal
jaagorgal kalfinaangal dente nokke hakke lewru kono taƴnal ina waawi yettinde ɗum lebbi
tati.
Ko taƴnal tan waawi riiwde ɓe. Taƴnal yowre ndee walla dekere diiwruɗo oo ina poti dalli-
neede
Yowre ndee waawaa diwde lewru
Riiwngo ngoo ina ittora doŋle hooreejo e diisnondirteeɗo oo e nder lajal duuɓi sappo (10)

h) Geɗe baawɗe saabaade diiwgol
Hay so doggol ko ɗoo haaɗi ne, ɗee ɗoo geɗe limtaaɗe ina mbaawi saabaade diiwgol
cuɓaaɗo falnde, kannje ngoni ɗee ɗoo :
- geɗe joopaaɗe ɗe laawol haɗi
- huutoraade jeyi renndo falnde ndee e dow haajuuji mum keeriiɗi
- ñamaale kaalis e dow ngaluuji falnde ndee
- mbinndiin joopaaɗo e sarɗi mo laaɓtaani
- njomu teskaangu e nder duttorɗe laamanteeri e nder ɗereeji tuugnorɗe, e nder gine golle
e seedamfaaguuji ɗi sarɗi joopii
- belnagol walla njeenaari
- njulaagu e dow tottirgol walla kuutorogol leyɗeele ngenndi e kuutorɗe moƴƴe e mahdi
- Salaade siifde walla yettinde jooɗaniiɗo laamu oo taƴnannde goomu diisnondiral falnde oo
E nder geɗe jeeɗiɗi limtaaɗe ɗee fof kuugal laamu haɗataa mo ñaawdeede so tawii o woofii
sarɗi

i) Luutegol e kaɗgol

So tawii ko luutegol walla haɗiinde, lomto hooreejo oo halfinaa tan ko yiilde geɗe kakindiiɗe
ɗee. O waawaa noon lomtaade hooreejo e nder ngardiigu geɗe falnde ndee walla waylude
ƴettanɗe makko.
Kala tergal goomu diisnodniral falnde noddaaɗo batuuji tati deggondirɗi tawi wonaa ngantu
teeŋtuɗo ina waawi naamneede nde o hujjikintoo; so ɗum alaa hooreejo oo nanngirta mo
ko goppuɗo, caggal yi’annde goomu diisnondiral falnde. Goppuɗo oo e jooɗaniiɗo laamu
ina poti neldeede funeere ɗerewol ngol o winndaa ngol.Taƴnannde ndee ina waawi ñaaw-
teede e nder lebbi ɗiɗi to ñaawirde so tawii o ɗaɓɓirii ɗum

Goppugol golle
Diisnondirteeɗo nanngiraaɗo ko goppuɗo ina waawi foɗondireede e suɓngo falnde bann-
ginteewo walla huuɓtidinngo caggal goppugol makko e jaati
Kala tergal goomu diisnondiral falnde calingal waɗde golle ɗe sarɗi hokki ɗum ɗee tawii alaa
ngantu teeŋtuɗo, Jaagorgal kalfinangal dente teeru ina waawi nanngirde ɗum ko goppuɗo
caggal yi’annde goomu diisnondiral falnde oo.

So tawii ko ustaare, goppugol jaɓangol, diiwgol, jowegol, luutegol walla haɗiinde
wonnde teskaande, hoorejo oo ina foti lomtineede tergal yiilirde e tuugnaade e
doggol suɓngo ngoo, so ɗum alaa diisnondirteeɗo ƴettaaɗo e dow dewondiral e
doggol ngol.



Salaare ndee ina waawi ummoraade e eeraango winndaango huccinaango e potɗo heen
oo walla so ɗum alaa o weja ɗum e boowal walla tewaare tiisnde caggal jeertingol jaagorgal
kalfinaangal dente dowri
Goppugol e belaaɗe winndirtee ko e ɓataake kuccinteeɗo e hooreejo goomu diisnondiral
falnde tawi ina wondi funeere mum huccinteende e jooɗaniiɗo laamu. Ngol goppugol
jaalɗotoo ko nde hooreejo oo heɓi ɓataake oo walla o jooɗoo haa timma lewru o neldita
ɓataake goɗɗo.
Ligginooɓe ɓee ina poti hokkude yimɓe ɓe ɓe ligginta ɓee e nder gollorɗe maɓɓe walla sar-
wis ɗii, terɗe goomu diisnondiral falnde, sahaa jonɗo ngam ɓe mbaawa tawtoroyeede batuuji
konsey ɗii walla golle goomuuji ɗi ɓe njeyaa ɗii. Yowngo golle ɗee ina yamiraa e ngal kuulal,
ɗum fotaani wonde sababu piɓtugol piɓondiral golle hakkunde ligginoowo e liggotooɗo oo
walla so ɗum woodii o yoɓa mo kubbal
TEERU
Kolliten wonde ina waɗi nokkuuji teeru joyi (05) keɓtinaaɗe jogiiɗe mbaawkaaji e ngaluuji
timmuɗi e no sarɗi tammbiiɗo dente nokke wi’ri nii (tiitoonde V, sarɗi 167 e ko rewi heen). 
Tiitoonde V sarɗi tonngoode 2013-10 mo 28 Deesammburu 2013 tammbiiɗo sarɗi kuuɓti-
dinɗo dente nokke ko feewti e teeru (cosgol terɗe teeru. Kuulal 168, mbaawkaaji teeru kuulal
169 e ko rewi heen, ngaluuji teeru kuulal 181 e ko rewi heen).

JOKKONDIRAL HAKKUNDE LAAMU
E DENTE NOKKE

III
A - HORO LAAMU E DOW DENTE NOKKE
Jooɗaniiɓe laamu ɓee ngoni mawɓe nokkuuji ɗii; hooreejo diiwaan, hooreejo falnde,
hooreejo doŋre. Kamɓe ndewintoo dente nokke ɗee e ɗoftaare mu’en sarɗi

1) Hooreejo diiwaan (Guwerneer)
Ko dekere fiilata guwerneer e nder liggotooɓe laamu jeyaaɓe e tonngoode A e nder golle
ngenndi. Ko dekere kadi ittata mo. Ko kaŋko lomtii laamɗo leydi oo e nder diiwaan oo,
jooɗani Hooreejo jaagorɗe e denndaangal jaagorɗe keddiiɗe ɗee
Hooreejo diiwaan woni kalfinaaɗo ɓamtaare faggudu e renndo diiwaan oo e geɗe gabbiiɗe
e deeƴre e ñiiɓnude ndeenka renndo (deeƴre, senaare,jam). Omo wallondira e sukkuɓe
ɗiɗo halfinaaɓe ko fa’ti e laamu e ɓamtaare

2) Hooreejo falnde (Perefee)
Hooreejo falnde suɓirtee ko e dow dekere e nder yimɓe jeyaaɓe e fedde ardotooɓe siwil.
Ko hono noon kadi o ittirtee e golle makko. 
Ko kaŋko lomtii laamɗo leydi oo e nder falnde makko, jooɗani Hooreejo jaagorɗe e
denndaangal jaagorɗe keddiiɗe ɗee. E dow ciynugol golle makko omo wallondira e cukko
makko cuɓiraaɗo hono no suɓiraa nii. Woorti sarwisaaji laamu ɗii, omo jogii mbaawka
yamirde, rewindo, cunnagol e horo mbele golle ɗee ina njahra no moƴƴi. Kaŋko halfinaa
ɓamtaare faggudu e renndo e nder falnde makko

3) Hooreejo doŋre (Suuperefe)
Hooreejo doŋre suɓirtee ko e dow dekere e nder yimɓe jeyaaɓe e fedde ardotooɓe siwil.
Hannde åuri heewde e maɓɓe njeyaa ko e tolno B oo. 
Ko kaŋko lomtii laamɗo leydi oo, jooɗani Hooreejo jaagorɗe e denndaangal jaagorɗe ked-
diiɗe ɗee e nder aronndisma mo woni oo. 
Woorti sarwisaaji laamu ɗii, kaŋko e Perefee nji’di mbaawkaaji haa heddi mbaawka yann-
dinde. To fannu  ñiiɓnude ndeenka renndo, Hooreejo doŋre oo e Hooreejo falnde oo ndenndi
mbaawkaaji. 
Ko fa’ti e fannu ɓamtaare faggudu e renndo, Suuperefee ina halfinaa rewindo e ƴeewde
ngaluuji baawɗi wallitde tawtoregol yimɓe ɓee.

4) Jom gure en
Eɗen mbaawi maandinnde wonde jom wuro woni jooɗaniiɗo laamu e nder wuro makko e
tuugnaade e kuulal 35 dekere mo tonngoode 96-228 ñande 22 marse 1996 baylungal de-
kere mo tonngoode 72-636 ñande 29 mee 1972 peewtungal e doŋle mawɓe hurum ngar-
diigu e jom gure en

5) Horo laawɗinaango e dow dente nokke
Ko heddii heen koo, kala ƴettanɗe dente nokke ko tabitɗe. Kuulal tonngoode 2013-10 ngal
28 Desammburu 2013 teeŋtinii sarɗiiji baɗirɗi horo laamu ƴettanɗe laamɓe teeru e palɗe.

a) koybugol njiimaandi laamu
Jooɗaniiɓe laamu ɗee (Hooreejo diiwaan, Hooreejo falnde Hooreejo doŋre) njiimi dente
nokke ɗee. Ndiin njiimaandi laamu e dow dente nokke ɗee ina soomi:
- duuso e jerondiral ƴettanɗe maɓɓe e ƴettanɗe Dowla  
- horo laawɗinaango ƴettanɗe konseyaaji ɗii e bidseeji mu’en
- ballal- waaju ngam falaade ŋakkere yimɓe haralleeɓe

b) Nanondire gollondire
Sarɗi ina yamiri ngal gollondiral pawotoongal e piɓondiral hakkunde sarwisaaji tellinaaɗi e
laamuuji dowri mbele eɓe kuura golle maɓɓe (oogde kabaruuji, yuɓɓinde ceetorɗe karalle,
eɓɓo), yuɓɓinde liggeyaaji, ballal e juɓɓingol eɓɓooje e gollorɗe.
Ko toɗɗaa e ɗeen nanondire ko wallude dente dowri ɗee e waawde huutoraade mbaawkaaji
mu’en. Horo laawɗinaango ngo jooɗaniiɓe laamu mbaɗata ngoo ko ngam ɓe paama so tawii
ƴettanɗe dente dowri ɗee ina ɗoftii sarɗiiji e kuule Senegaal.

B - PEEJE KORDUƊE ƊE JOOƊANIIƁE LAAMU
KUUTORTO
Ɗum woni horo laawɗinaango kono wonaa yiɗaande. Nguun laamu njiimaandi ko hono nii
yahrata :

- jaɓgol kala ƴettannde ɗoftiinde laawol e ɗiin fannuuji joopaaɗi, liggeyaaji denndaaɗi
- lomtagol heewi waɗde ko sahaa nde hooreejo teeru oo walla konsey oo neeɓnii e

ƴettugol taƴnannde haannde e ciynugol golle komin mum caggal nde jeertino ngoo nafaani
(yeru : neeɓgol e suɓngo bidsee oo)
Jooɗaniiɗo laamu oo jogaaki mbaawka riiwtude ƴettanɗe ɗe o sikkitii ndewaani laawol. 
O waawi tan ko moƴƴinde ƴettanɗe ɗe o heɓi faamamuya mu’en wonde ndewaani laawol.
O jogii heen tan ko feere wootere so ƴettude ñaawoowo laamu;ko ñaawirde toownde tan

waawi firtude ƴettannde nde rewaani laawol
kolliten wonde ina waɗi ƴettanɗe potɗe ƴeewteede e tuugnaade e kuulal 254 kuulal kuuɓti-
dinngal dente nokke (sarɗi mo tonngoode 2013 -10 mo 28 desammburu 2013)

1 - ƴettanɗe potɗe ƴeewtaade
E yamiroore to fannu tabitinde taƴnanɗe dente nokke ɗee ina naamni nde jooɗaniiɗo laamu
oo hokkata heen yi’annde mum haa teeŋti noon e ɗii ɗoo fannuuji :

- Bidseeji kakindiiɗi e ɓesdaaɗi
- Ñamaale e jukule ñamaale
- Eɓɓooji ɓamtaare dente nokke
- Gaadondire kopporeeje ballal hakkunde leyɗeele coomɗe podanɗe ngalu ngu dekere
dotti 
- Geɗe leyɗeele e koɗki
- Jukule e ƴette baɗtoregol e nder gollorɗe keeriiɗe liggotooɗe nafoore renndaande e
dow tawtingol ngenndi
- Liggeyaaji mawɗi ɗi dekere dotti tolno mu’en e piɓondire golle ɗe lajal mu’en ngal
ɓurtaani duuɓi capanɗe tatl(30)

Ɗee ƴettanɗe limtaaɗe dow ina naamnii yi’annde jooɗaniiɗo laamu, mbele eɗe mbaawaa
siyneede.

2 - ƴettanɗe goɗɗeɗe naamnaaki yuurnito
Ƴettanɗe goɗɗe ɗe naamnaaki yuurnito ɗee poti tabineede ko e nder balɗe sappo e joyi
caggal nde ɗe njettina njiimaandi laamu
Jooɗaniiɗo laamu oo waɗdata yuurnito laawɗinaango ko e sarwisaaji mum
Nafoore ngal gollal ko ƴeewde mbele eɗum ɗoftii sarɗi, ɗowdi moƴƴiri dente nokke
Ciynugol ka ɗoo mbaawka mo jooɗaniiɗo laamu ina waawi wonde nokku geɗe dewɗe heen ɗee
Sifaa 1.Jaɓgol taƴnal ngal
Kala nde jooɗaniiɗo laamu oo tawi wonde taƴnal ngal ina ɗoftii sarɗi tee hay saɗeende woo-
tere alaa heen, jaɓat ɗum.Taƴnal ngal tabitinte
CALOGOL HOOREEJO FALNDE HOKKUDE MIIJO MUM
Sifaa 2
Kala nde Hooreejo falnde jaɓaani taƴnal laaamu nokkere, oon ina waawi kañum e hoore
mum mettinde e ndeen salaare, ɗum heewi joofde ko e luural hakkunde Dowla e dental nok-
kere
E dow ɗuum, hooreejo teeru ina waawi yettinde ɗum ñaawoowo mbele oon ina yuurnitoo
so tawii taƴnal ngal jooɗaniiɗo laamu oo ƴetti ina ɗoftii sarɗi
Hooreejo falnde oo ina waawi yahdude walla waasde yahdude e ƴettannde ñaawoowo oo
ƴetta ndee (ɗoo ko ñaawtordu mawndu) ko ɗum addanta Dowla oo e komin jooɗtoraade
hono ɗee ɗoo luure. 
To fannu kopporeeje, jooɗaniiɗo laamu oo, gollata heen ko horde bidse oo

3 - Horo bidse : ittugol njiimaandi kopporeeje
a) - Horo goongɗinirgo bidse
Jooɗniiɗo laamu oo ƴeewata ko sa tawii ngalu ndañeteengu e ngalu caŋketeengu nguu ina
ɗoftii no sarɗiiji ɗii ciyniri e oon fannu (lempooji e kubbe potɗi heɓeede ɗii mbele ina ɗoftii
sarɗi kuuɓtidinɗo dente nokke)

b) - binndugol depasuuji baɗɗiiɗi
Hooreejo falnde oo ina foti hoolkisaade so tawii depasuuji baɗɗiiɗi ɗi dente nokke limtaaɗe
e nder sarɗi kuuɓtidinɗo dente nokke (kuulal 201) ina mbinndiraa no moƴƴi 
E dow ɗuum, jooɗaniiɗo laamu oo ina udditinde depasuuji baɗɗiiɗi ɗii ñamaale jonɗe e dow
sarɗi
Ɗiin depasuuji ina toɗɗii : toppitaare ñiiɓirde dente nokke, peewnugol moƴƴol, fereeje kar-
neeji, kaayitaaji etaa siwil, njoɓdeele yimɓe liggotooɓe, njoɓdeele ɗe dente nokkere ndefii
caggal nde ɗe njaɓaa, howde genaale, toppitaade genaale, depasuuji topiitirɗi e pittugol
laabi, mbelnaari jom gure en, mawɗe leeɗe e halfinaaɓe jeereeji
c) - Lajal suɓngo e jaɓgol bidsee
E jaati, bidsee dente nokke foti suɓeede ko e nder lewru Noofammburu (batu bidsee) mbele
maa jooɗaniiɗo laamu oo jaɓoyi ɗum ko boni fof hedde 31 desammburu ko adii ciynugol
bidsee oo

LEELGOL SUƁNGO BIDSE
So won geɗe leeltinii ɗum (leelgol batu bidsee, calogol perefee sabu baylugol, bayyingol
leeltungol kabruuji sarwisaaji laamu baawɗi), caggal yamiroore , hooreejo teeru heɓɓoto
ngaluuji e siyna depasuuji, e dow sappo e ɗiɗiɓal ko tonnganoo e nder hitaande yawtunde
ndee.
Ko waaawi heen wonde fof, bidse oo ina foti jaɓeede ko adii 31 Marse caggal ciynugol ngol
a tabitinte. So bidsee oo jaɓaaka e ngal lajal, jooɗaniiɗo laamu oo ina waawi dottude bidse
oo siyna ɗum

BAYLUGOL BIDSE
Ko fa’ti e ƴettanɗe baylugol bidsee oo, hooreejo dente nokke oo  e dow darnde makko wonde
jamiroowo bidsee teeru oo ina waawi huccande egginirde ñamaale gonɗe e nder rogere
gollorde ɗee gootel Ƴettitgol ñamaale ɗee feccere feccere waawiri aaɓnaade tan ko e
taƴnannde goomu nokkere walla caggal jaɓgol mawɗo jiimɗo oo.

BOOÑ LAAMU
4 - Yuurnito booñ laamu

Booñ laamu rewtoto ko ciynugol tigi rigi bidsee oo haa to uddugol.Ko konsey oo suɓoto ɗum
wondude e booñ ciynirɗo mo keɓɓotooɗo lempooji oo yuɓɓinnoo jokni jooɗaniiɗo laamu oo
E dow ko tabiti koo, yuurnitooji ɗii toɗɗiii ko :

- booñ laamanteeri potɗo ɗoftaade lelngo
- lime ɗee ina poti temmbondirde e lime booñ kisnirɗo mo keɓɓotooɗo lempooji oo
yuɓɓini (ƴeewto tolno ngaluuji ɗii, potgol pecce ɗee, ngartamgollal ngal)

Omo foti nanndude e bidseeji eɓɓonooɗi ɗii, ina gasa nii bidseeji jantinaaɗi heen ɗii e
taƴnanɗe ɗee mbayla ɗum.

Renndooji ɗii ina naamnii bidseeji ngam ndilla no haanirta nii.
To banngal ngalu gollorgu renndooji ɗii, hitaande ndee fuɗɗii ko e 

ñande 1  samwiyee joofirta ko e 31 deesaamburu
Bidsee oo hollittee ko e mba’di ndi nganndu-ɗaa ko dekkereeji jowitiiɗi e kuuto-

ragol ngalu ren ndo njuɓɓinta ɗum
Bidsee oo adatoo yuɓɓinde ɗum ko heyniiɓe ɓee renndo ngoo, batu konsey

oo woota mbo, Jooɗaniiɗo Laamu oo ƴeɓta heen yamiroore mum (jaɓde
walla salaade) e dow tuugnaade e doosgal kuuɓtidinngal renndooji  ngal (Tiitoonde V e def-
tere idannde ndee).

Bidseeji gollorɗe yimɓe ko wa’i no isinaaji, jeeyirɗe, wootata ɗum’en ko kon-
sey renndo ngoo kadi ñaawratee ko hono bidsee mum mawɗo oo ñaawratee nii. Bidsee
komin oo walla falnde ndee ko yamiroore waɗateende ndee ngam
yuɓɓinde heen kaalisaaji potɗi naatde kam e deppasuuji (fereeji) potɗi-ɗii
waɗeede e nder hitaande ndee.
Oon bidsee yuɓɓinirtee ko hono no sarɗiiji pawaaɗi e lelnugol bidsee kuuɓtidinɗo mbo Laamu
oo nii. Ko e dow ɗiin sarɗiiji kam e kuule lelnaaɗe horo bidsee ngoo kadi yowittoo.
Oon bidsee renndini ko geɗe keewɗe (bidsee gaadanteejo oo, bidsee gabbitinaaɗo heen
oo, pellitte ƴeɓtaaɗe ngam waylude won geɗe, wiirmaaji hakkunde fannu e fannu walla ro-
gere e rogere, ciimtol golle baɗangol, bidsee takkaaɗo heen).
Ciimtol golle ngol ko ɗum deftere hisnirde nde Meer oo waɗi kala sahaa nde yahi haa bidsee
oo joofi.
Ko batu diisnondiral teeru (konsey Meeri) ndii wootata ngol kadi ngol weeɗee Jooɗaniiɗo
Lammu oo e nder dumunna mbo nganndu-ɗaa ko kuulal yamirta happu mum.
Ciimtol kisnal ngol ko kontaabal reseweer-persepteer yuɓɓinta ngol.

A - SARƊIIJI ƊII
1 - Kuule bidseeji lelnaaɗe ɗee :

a) - Hitaandeyaagal :
Bidsee oo foti lelneede e wooteede ko e nder hitaande ndee wootere. Dumunna cihnugol
golle bidsee. Dumunna juɓɓingol golle bidsee tuggi ko e 1er samwiyee fa’i 31 deesammburu
hitaande ɗum ummanaa ndee.
b) - ngootaagu
Kaalisaaji ɗii kam e deppasuuji ɗii fof poti ko eɓɓeede kam e tonngeede e nder deftere woo-
tere. Kono noon to bannge kaɓirɗe sarɗi riiwtaani wonde bidsee waɗi ko doge ɗiɗi (dillugol
kam e ngalu gollorgu) e kadi haa jooni to banngal laawol, sara bidsee gaadanteejo yoo ja-
mirooje keeriiɗe ngoote e nder hitaande hee.
c) - Juɓɓingol kaalisaaji ɗii e mba’di heeriindi
Kaalisaaji ɗii peccaa ko e fannuuji e nder bidsee oo tawa fannu heen kala ene waɗi deppa-
suuji ɗi tottaa e mba’di njuɓɓinaandi.

NGALUUJI GOLLORƊI
RENNDOOJI ƊII

IV

d) - potondiral timmungal
Bidsee oo foti wooteede ko e dow potondiral timmungal. Ɗuum firti ko keewal kaalis deppa-
suuji oo ko fotde e keewal kaalis naatɗo oo, gila to bannagal ngalu gollorgu too haa to bann-
gal ngalu njeeñcinirteengu.
Nuunɗal ina foti wonde e ɗuum, sabu ɓurtingol walla pamɗingol ko naatata e ngalu koo kam
e deppasuuji ɗii, ina waawi waɗde feere haa geɗe bidsee oo mbaasa fotondirde etee ɗuum
yahdataa e ngonka renndo ngoo to banngal faggudu muuɗum e ngaluuji muuɗum.

2 - Njuɓɓudi bidsee ndii
Bidsee oo feccii ko e fannuuji ɗiɗi :
• fannu dillugol;
• fannu jeñcingol ;
Fannu heen fof foti ko jogaade ngaluuji naatooji potondirɗi e deppasuuji mum.

3 - Daawe ngam yuɓɓinde lelngo bidsee
a) - Lelngo ngoo
Eɓɓoore lelngo bidsee komin walla falnde yuɓɓinta ɗum ko Meer walla hooreejo konsey
falnde.
E nder juɓɓingol ngol, eɓe njokkondira e sarwisaaji dillooji e komin oo kam eɗi falnde ndee.
Eɓe mbaawi kadi jokkondirde e sarwisaaji Laamu goɗɗi ɗii ko wa’I no haralleeɓe banngal
juɓɓingol kaalisaaji (reseweer, sarwisaaji empo, teresoor, ) kam e jooɗaniiɓe Lammu nguu
ɓee.
E oon sahaa, ardinde heen nuunɗal, laaɓtugol golle kam e timmal e nder juɓɓingol geɗe
kaalissaji ɗii kam e deppasuuji potɗi waɗeede ɗii ko huunde jojjunde sanne.
Waɗde ɗum naamnii ko heɓindaade tigi-rigi e kuuɓal geɗe ɗee haa teeŋti e kaalisaaji naa-
tooji e deppasuuji baɗeteeɗi ɗii.

YEEWTERE YUƁƁINAANDE NGAM LELNGO BIDSEE
Yeewtere ngam lelnugol eɓɓore bidsee ene foti yuɓɓineede e nder konsey oo ko famɗi koo
fof lewru ko adii juurnitagol bidsee oo.
Ndeen yeewtere foti yuɓɓineede ko to galle ñiiɓirde renndo ngoo e dow tawteregol
Jooɗaniiɗo Laamu nguu, sarwisaaji karallaɗii wonndude e sarwisaaji Laamu goɗɗi ɗii. Ende
walla Meer oo walla Persidaa konsey departamantaal oo e suɓtaade geɗe mawɗe ɓurɗe
teeŋtude e nder lelnugol bidsee oo. Ende udditii e renndo ngoo maanaa yimɓe ɓee ene
mbaawi tawtoreede nde.
b) - Woote bidsee ɗee 
Bidsee ko konsey oo wootata ɗum tawa happu joofaaɗo kuuɓtidinɗo renndooji ɗii (kuulal
to.2013-10 ñande 28 deesammburu 2013). So tawii tardemaa waɗii, bidsee oo foti nanon-
direede ko adii 31 marse e hitaande nde o yuɓɓintee ndee. So tawii o nanondiraaka haa
oon sahaa yontii, jooɗaniiɗo oo Laamu nguu yuurnitto bidsee oo hade mum ruttaade kadi
nde o tottira yamiroore yoo ɗum golle alaa e sago.
c) - Bayyingol bidsee oo
Nde yahi haa bidsee oo wootaa, nanondiraa e Jooɗaniiɗo Laamu oo, bidsee oo foti ko
joɗɗineede to Meeri ndii too ngam hollitde mbo yimɓe renndo ngoo. Ɓeen ne maa mbaaw
e nder oon sahaa jogaade heen yi’annde huuɓtidinnde e geɗe geɓɓaaɗe waɗeede e dow

kaalisaaji naatooji e jaltooji ɗii.
d) - Bidsee gabbitinaaɗo oo 
E nder cihnugol golle bidsee, bidsee goɗɗo ene waawi abbitineede heen ngam temmondirde
ko eɓɓanoo koo e fotnoo koo golleede walla e paandaale goɗɗe kuccanaaɗe heen ɗee.
Oon bidsee gabbitinaaɗo heen foti haa jooni kañum ne ko wooteede, nanondiree. Ko hono
noon ne haa jooni e jamirooje keeriiɗe baɗeteeɗe, ɗe nganndu-ɗaa ko e hono ndiin mba’di
tan cihnirtee.
e) - Tardugol wootde
Tuma nde bidsee komin oo waasi wooteede ko adii 1er samwiyee e hitaande mum ndee,
Meer oo ene waawi caggal nde heɓi yamiroore konsey mum wi’de yoo kaalisaaji ɗii puɗɗo
naatneede. 
Omo waawi kadi e oon sahaa yuɓɓinde deppasuuji geɓɓanoo ɗi e rogere “ngalu gollorgu”
nguu tawa ko e sappo sappo e ɗiɗaɓal ngal tan walla deppasuuji geɓɓanooɗi e daawal bid-
see jawtunooɗo oo walla kadi e deppasuuji jeeñcinirɗi ɗii tawa ko e nder nayaval kaalisaaji
gudditaaɗi e bidsee jawtuɗo oo.

4 - Cihnugol kam e korgol bidsee oo
a) - Cihnugol
Tuugnaade e sarɗi kuuɓtidinɗo peewtuɗo e fotdeeji jowitii ɗii e bidsee kam e juɓɓingol kaa-
lisaaji  renndo, neɗɗo dokkiroowo yamiroore deppaas oo (joom yamiroowo) ene foti seertude
e tabitinoowo oo maanaa kontaabal oo.

SARƊIIJI TATI TAMMBIIƊI CIHNUGOL BIDSEEE
Cihnugol bidsee ene fawii e sarɗiiji tati teeŋtuɗi : 
- Ceerndugol yamirooɓe ɓee e kontaabuluuji ɗii;
- Ngootaagu kees; 
- Peccugol kaalisaaji ɗii e fannuuji.
Ngootaagu kees
Ngootaagu kees saabii ɗum ko ngootaagu Laamu nguu. Oon sarɗi waɗi ɗum tan ko yiɗde
yoo denndaangal ngaluuji renndo ɗii ndentinee e kees gooto eto ɗi mbaawi ummoraade
kala
Kaalisaaji gonɗi to galle renndoo ngoo fof ndenndinte nawee to Teresoor too ngam reglirde
(yuɓɓinde)deppasuuji komin oo.
E nder oon sahaa kaalisaaji ɗii fof ngonata ko to mooɓtoowo ngaluuji oo, hono Reseweer-
persepteer oo. Ɗi peccittee ko e deppasuuji (fereeji) renndo ngoo. 
Kontaabal oo kam e Meer oo cihna geɗe ɗee fawaade e ko woodaa koo e ngalu.
Kominaaji ɗii ina mbaawi woodde ko tottiraa koo e kaalisaaji fawaade e ko ɗi ngeɓɓi ma ɗi
ndañi koo e ngalu , kono ɗuum fof noon ko e dow no laawol ngol wi’ri ɗum hannde nii rew-
natee.

PECCUGOL KAALISAAJI ƊII E FANNUUJI
Peccugol kaalisaaji ɗii e fannuuji firti ko kaalisaaji ɗii taƴante deppasuuji ɗi poti ɗii defaade.
Ko fa’nditaa e oon sarɗi koo ko helde doole jogiiɗo yamiroore oo ngam waawde reende no
haanirta nii cihnugol geɗe peewtuɗe e bidsee oo.

Joom yamirore oo (ordonateeer oo) waawata golloraade bidsee oo tan ko fawaade e goodal
ngaluuji kaalis jogaaɗi ɗii e kadi hono no ɗum fecciraa nii.
Kono haa jooni oon sarɗi lelnaaɗo won ɗo kadi heen sahaaji ɗo o haaɗi ko wa’i no jooni e
nder neldirgol walla waɗde wiirmaaji kaalisaaji.

CEERNDUGOL JOOM YAMIROORE OO E KONTAABAL OO

Sarɗi ceerndugol joom yamiroore oo e kontaabal oo firti ko golle ɗee joom yamiroore oo
heednaa ɗee mbaawaa waɗdeede eɗe juɓɓinoowo kaalisaaji, hono kontaabal oo.Waɗi
ɗuum ko joom yamiroore’en ɓee woni golle mu’en ko daraade e renndinde ngaluuji kam e
toppitaade no ɗum huutoriraa, rokkirde jamirooje jaltingol kaalisaaji ngam waɗde woon e
deppasuuji.
Kontaabuluuji ɗii kañum’en ne woodani ɗum’en ko heɓɓaade e renndinde ngaluuji ɗii kam
e yoɓde deppasuuji (fereeji ɗii).  
Sabu so tawii ɗee golle fof ko neɗɗo gooto tan waɗata ɗum’en, e nder oon sahaa ceerndugol
ngol jarataano ɗoon etee kadi juurnitagol golle potngol ngol wonde ɗoon ngol jogotaako
maanaa.
To banngal kaalis renndo ngoo, ko juuɗe kontaabal tan poti yahde heen. 
Ko Meer foti rokkirde yamiroore to banngal bidsee. E oon tuma, omo jogii mbaawka timmuka
yamirde, waɗde deppasuuji ɗii kam e yoɓnaade kaalisaaji ɗi yimɓe ɓee poti tottirde ɓii.
Kono, omo waawi tottirde huunde e mbaawka makko kaa walla yoga e sukkuɓe e makko
ɓee ɓe lomtoo mbo so tawii o heɓaaki, ko ɗum huunde jojjunde e nder jokkugol golle
peewtuɗe e juɓɓingol geɗe renndo. 

DARNDE KONTAABAL OO

Gollal kontaabal halfinaa ɗum ko neɗɗo gollotooɗo e juɓɓingol ngalu Lamu (Teresoor), mbo
nganndu-ɗaa ko Jaagorgal kalifinaangal ngaluuji leydi ndii suɓotoo ɗum. Ko kaŋko woni
keɓɓotooɗo ngaluuji tottiraaɗi e joɓnaaɗi renndo ngoo. Ko kaŋko kadi yuɓɓinta ɗi gila to
naatgol majji haa e jaltugol majji kala fawaade haa jooni e jamirooje ordonateer oo.
Ko adii nde omo yaltini kaalis noon ko maa o yuurnoo tawo mbele eɗum yahdi e ko laawol
haali heen koo walla alaa. Sabu, ko kam gaddatoo fof so tawii won heen ko rewaani laawol.   
b) - Horo bidsee ngoo
Wellitaare renndooji ɗii to banngal ƴettugol pellitte kam e to banngal kisnal won tan no ɗum
foti jaggireede. Sabu, ko waɗetee heen fof ko e les njiimaandi jooɗaniiɗo Laamu nguu.
Jooɗaniiɗo oo Laamu oo ko kam halfinaa jaɓgol walla calagol bidsee gootaaɗo oo. Omo
yuurnitooo kadi haa jooni kala ko Meer oo waɗata to banngal kaalisaaji ɗi naatnata kam e
deppasuujiåi o waɗata ɗii. 
Fawaade heen kadi suudu ñaawirdu geɗe kaalisaaji leydi ndii hono kuur de konte ene yuur-
nitoo bidsee oo.
Ñaawoowo geɗe kaalisaaji oo so ina waɗa ngaal gollal ene heɓa ciimtol ngol Meer oo
waɗata to banngal no ɗum yuɓɓiniraa wonndude e ciimtol ngol kontaabal oo (Reseweer
komin oo) waɗata ngol to banngal no ɗum hisniraa nii.
Horo (juurnitagol) cihnugol bidsee oo, yimɓe yuurnittooɓe geɗe renndooji ɗii ina mbaɗa tawa
ko e dow nulal Jaagorgal leydi ndii kalfinaangal renndooji ɗii walla boom kadi ina waɗee e
horo huuɓtidinngo Leydi ndii ummoraade e yamiroore Persidaa (Mawɗo Leydi ndii).

B – DENNDINGOL NGALUUJI RENNDOOJI ƊII
Renndooji ɗii ko nokkuuji leydi ndii tottaaɗi mbaawka timmuka to banngal sariyaaji mu’en
wonndude e ndimaagu timmungu to banngal ngaluuji mu’en.
Eɗi njogii mbaawka waɗde bidseeji majji keeriiɗi. Eɗi mbaawi waɗde ƴettude pellitte majji to
banngal ngaluuji majji e no ɗiin ngaluuji poti feccoraade ngam daranaade ngoƴaaji majji.
E nder oon sahaa eɗi poti jogaade ngaluuji timmuɗi ngam huuɓnude fereeji  majji. 
Ɗiin fereeji peewti ko e deppasuuji baɗeteeɗi e ko golloraa kam e deppasuuji peewtuɗi e
geɗe jeñcingol hono no renndo ngoo lelniri ɗum e bidssee mum hee nii.

1 - Ngaluuji kominaaji ɗii
a) - Ngaluuji kaalisaaji joɓnaaɗi
Ko kannji ngoni ngaluuji ɓurɗi faayodinde kominaaji ɗii. Ɗi ngummotoo ko e lempooji, tak-
suuji kam e nduttudeeje ɗe Laamu waɗantaɗi ɗii (ƴeew doggol gonngol e jokke ɗee : taƴre
195 e ko rewi heen tuugnaade e kuulal to 2013-10 ngal 28 deesammburu tammbingal e
sarɗi kuuɓtidinɗo jowitiiɗo e renndooji ɗii). 
Denndaangal geɗe baɗateeɗe ngam anndude fotɓe ɓee yoɓneede e dottude ɓe ko ɓe poti
koo yoɓde, ɗuum waɗata ɗuum ko yimɓe Laamu halfinaaɓe ɓee ko feewti e juɓɓingol kaa-
lisaaji.
Denndingol kaalisaaji lempooji ɗii, ɗuum ko Laamu heedi e  ɗuum. Joɓnagol lempooji ɗuum
ko Reseweer-persepteer oo waɗata ɗum e nder denndaangal komin oo fof haa heddii tan
ko Laamu foti renndinde koo ngam ruttude ɗum komin oo (maanaa hono ko wi’etee koo
geɗal duttittee ngal koo).
Kaalisaaji naatooji ummortooɗi e lempooji ɗii ko huunde jarnde waɗtude hakkille no feewi e
kadi salaade ko wa’i no koomtugol kam e fuunti e fenaande njilla heen sabu so ɗuum alaa,
maaɗum baɗtin no feewi e ngaluuji gummortooɗi e oon fannu.
Renndooji ɗii mbaawaa sosde lempooji. Kono ko kannji ndottata ko yoɓetee koo e lempoo
tuugnaade e ko kuulal oo yamiri to ɗum foti haaɗde ɗoo e kadi fawaade e ngoƴaaji majji
kam e mbaawkaaji yimɓe yoɓneteeɓe ɓee to kaaɗi.
Kaalisaaji joɓneteeɗi e lempooji ɗi ekn, ngoni ngaluuji ɓurɗi faayodinde e renndooji ɗii. 
Renndo ngoo ene foti waɗde feere haa golle faggudu e ko nanndi heen ɓamtoo, njahra yeeso
e nder muuɗum. 
Renndinde ɗiin ngaluuji, firti ko winnditaade denndaangal gollorɗe gaddooje ngalu, yimɓe,
liggeyaaji baɗeteeɗi, golle baɗeteeɗe e nder wertaango komin oo haa to haaɗi fof, ruttoo
yoɓnoo heen lempooji e taksuuji potɗi yoɓeede ɗii.
Ko wi’aa ɗoo noon ko golle njeeyguuji ko wa’i no bitikaaji, gollinteeɓe ene njoɓnoo heen
njeeygu hakkunde leyɗeele, kantinaaji, palasuuji njeeygu, ekn.).
Ɗum waɗiraa ko ngam gaddaade deppasuuji ɗi renndo ngoo foti waɗde ɗii kam e fereeji
mum. Ngaluuji gummiiɗi e lempoo e ko nanndi heen kam e ngaluuji goɗɗi ɗii mballitta ko
golle peewtuɗe e ɓamtaare ɗee.
Denndingol ɗiin ngaaluuji ko huunde jojjude ko ɗuum waɗi Reseweer oo ene foti waɗde
feere haa heɓɓooɗi kannji fof e kuuɓal.
Renndooji ɗii ene mbaawi yoɓnaade heen sahaaji won e taksuuji tawa eɗum ɗoofti laawol
ngam haa jooni ñawndude won e deppasuuji.
Ina woodani suɓaaɓe renndooji ɓee hirjinde yimɓe ɓee e famminde ɗum’en wonde ɗii lem-
pooji fof ko ɗum ballal ngal moni kala waɗata e ɓamtagol renndo ngoo kam e leydi ndii.
Eɓe poti jillude heen no haanirta nii ɓe cakka peeje ko wa’i no noddude batuuji, renndina

yimɓe ɓee haa mbaawa yeewtidde, wostondirde miijooji e ko feewti e ngoƴaaji renndo goo
kam e caɗeele muuɗum e hol no ɗum foti safroraade. Ene jeyaa e ɗeen peeje kadi ko wa’i
no yahde yi’ondira e yimɓe pelle gollotooɓe, joom’en liggeyaaji keeriiɗi, yimɓe ɓurɓe waawde
yoɓde lempoo, ekn. Ngam haa jooni hirjinde ɓe. Ko noon ne haa jooni ɓeen ene poti kadi
faamneede wonde ene poti yuurnitaade ko suɓaaɓe maɓɓe ɓee ngoni e dow mum koo e
nder renndo ngoo.  
Renndooji ɗii ina mbaawi ñaagoyaade balle (finasmaaji) to wallitooɓe e banngal ɓamtaare.
Eɗi mbaawi kadi haa jooni heɓde balle ko wa’i no dokke, ekn.
E nder oon sahaa, renndooji ɗii ina poti winndude eɓɓooje mum’en timmuɗi e njiloroyoo
balle to joom en jawɗeele mawɗe ko wa’i no bayeer de foo’en (joomen ngaluuji), walla pelle
ballooje, ekn so tawa ɗeen eɓɓooje tuugnii ko peeje daɗɗaaɗe e leydi ndii ngam ɓamtaare
faggudu nokkuuji ɗii.
Renndooji ɗii ene mballondira kadi e pelle ɗe ngonaa laamuyakooje walla pelle gure dillooje
e nder mu’en ɗee.
Ɗeen pelle poti hankadi ko jokkondirde e renndooji ɗii no haanirta nii ko adii eɗe ngolloo e
nder majji.
Dentingol ngaluuji ɗii ne ene waawi kadi waɗireede tawa wonaa kaalis tan. 
Gollondiral hakkunde renndooji ɗii ne foti rokkeede doole ngam kominaaji doofolɗi (baasɗi)
mbaasa woodde. Sarɗi oo ene ammirori mba’diiji keewɗi ɗi renndooji ɗii poti waawde jok-
kondirde e oon fannu. So ƴeewaama, kominaaji keewɗi ene mbaawi renndude mbaɗa gol-
lorɗe mawɗe walla geɗe baawɗe naftude renndooji majji ɗii kala, ɗi ndenta kadi ɗi kisna
ɗum no haanirta nii (Tayre 15 e ko rewi heen nde CGCL maanaa sarɗi tammbiiɗo kisnal
renndooji ɗii).
Teskinde wonde ene woodi e won e leyɗeele feere yi’taande ngam tawtingol yimɓe ɓee e
lelnugol bidsee ɗum sabobina gostondiral miijooji hakkunde yimɓe renndo wellitiingo ngoo
ka e heyniiɓe nokkuuji ɗii e ko feewti e peeje potɗe sakkeede ngam safrude caɗeele renn-
dooji ɗii ngam ɓurde moƴƴitinde nguurndam yimɓe ɓee.
Ngool tawtingol yimɓe ɓee foti rewneede ko e pelle wuro ɗe yimɓe ɓee e ko’e muen cuɓii
(pelle leeɗe, pelle pinal e coftal ɓalli, pelle yeeyooɓe, fitiram golle’en, remooɓe, aynaaɓe e
awooɓe, dente koppe e ko nanndi eɗuum).
Renndoji ɗii ina poti yi’tude peeje ɗe mbaɗata ngam diisnaade kam e jillude ɓiɓɓe leydi ɓee
gila to banngal juɓɓingol defte leemngo golleeji kam e eɓɓooje haa e to banngal tabitingol
majje. 
Mbele nii waawaa wonde batuuji mawɗi to yimɓe fof kawritta ngam tonngande ɓe ko gollaa
koo e famminorde ɓe no geɗe njahri nii, no renndo ngoo hisniraa nii, jeereeji leeɗe, gollorɗe
mbaylaandi kam e yimɓe waɗooɓe ɗiin golleeji).
Ene foti waɗtoreede heen golleeji ɗii fof fawaade e mbaawkaaji kuuɓtidinɗi renndooji ɗii (fi-
tiram gollaagu, awo, jahruɗi, wonndude e gaarasuuji otooji) kam e tuurisma (otelaaji, ober-
saaji, nokkuuji teskorɗi), golleeji jojjuɗi peeewtuɗi e kuutoragol leɗɗe, ceenal, maaje kaaƴe
e ko nanndi heen, mahanteeje yimɓe e ko mahaaka, ekn.).
Ngool binnditagol kuuɓtidingol nafata ko anndude ko foti yoɓneede kam e yimɓe fotɓe ɓee
yoɓde ngam kadi haa jooni waawde ɓetde ko lempata koo fof. Ɗuum kadi ene nafa haa
jooni e ɓurde semmbinde renndooji ɗii to banngal jogogal ngalu.

NGAM CIFTINGOL
Lempoo ko kaalis gitteteeɗo e yimɓe renndo ngoo tawa alaa duttal hay gootal, ngam
waawde tammbaade fereeji renndo ngoo. Ko sarɗitan noon waawi mbo yamirde. Ko ɓuri

heewde e lempooji Senegaal ko sarɗi kuuɓtidinɗo lempooji oo tammbii ɗum etee o way-
laama kadi o timmitiniraama kuule peewtuɗe e juɓɓingol ngaluuji leydi ndii. 
b) - Ngaluuji gummoriiɗi e golle baɗaaɗe
Ko ɗum geɗe dañaaɗe e golle ɗe komin waɗata ɗee gila e kaayitaaji juɓɓinaaɗi ko wa’i no
kadi no kaayitaaji ngonka aadee (etaa siwil),, kaayitaaji cifaaɗi, ceedtaaɗi, e goɗɗi ba’ɗi
hono noon*
c) - Ngaluuji gummoriiɗi e balle ekn.
Renndooji ɗii ina mbaawi heɓde balle ummoriiɗe e Laamu, wallidiiɓe caggal leydi walla e
yimɓe tan yarlitiiɓe walla haa jooni e gollorɗe, ekn.
d) - Ngaluuji gummoriiɗi e geɗe jogaaɗe kam e golle baɗeteeɗe
Renndooji ɗii ina mbaawi dañde ngaluuji tawa ko e dow waɗde feere haa geɗe ɗe jogii ina
yeeya ɗe, tawa eɗe njara walla ko wa’ no sarwisaaji ɗi waɗanta yimɓe, luwgol kuɓeeje mum
kam e galleeji mum ɗi mahaaka tawo, jeeyirɗe teewu, restoraaji, ekn.)
Renndooji ina ndokkaa huutoraade geɗe ɗe njogii ɗee ngam juloraade heen ngalu kono eɗi
poti waɗtorde doole yimɓe ɓee to tolnii e nder cogguuji ɓe mbaɗata heen ɗii.
Ko feewti e leydi ko nganndu-ɗaa ina waɗi heen ko renndaa e ko woɗɓe njeyani ko’e
mum’en, ɗum naamnii ko ardinde peeje kisnal moƴƴe, timmuɗe. Kadi, ko feewti e gollorɗe
mawɗe darnaaɗe walla lotismaaji, ardinde heen tigi rigi ko ɓuri koo wonde nafoore yimɓe ɓee
fof. Ɗuum ɗoon noon naamnii ko :
- Ɓeto timmungo ko foti koo e wonde soklaaji yimɓe ɓee;
- Jogaade kaalisaaji jonɗi;
- Hormaade kuule lelnaaɗe kam e sarɗiiji no mbi’ri nii;
- Joɓgol durwaaji kam e fereeji ngam heɓde ngalu ko feewniraa laabi,         gollorɗe mawɗe,
ekn.
e) - Ngalu ummoriingu e Tellingol Mbaawkaaji
Ko ɗum feere lelnaande ngam duusde renndooji ɗii e wallitde ɗi e roondaade donngal
mbaawkaaji jeenayi (09) ɗii tottitaaɗii.
E kuulal oo, ina yamiraa wonde kala fereeji komin walla deppartemaa (Falnde) gummoriiɗi
e Tellingol Mbaawkaaji, hono no ɗum sifiraa e doosgal ngal nii, yoo Laamu nguu tottu ɗum
ko famɗi koo fof ngalu tolniingu eɗuum.
Ɗum nafata kadi ko wallitde renndooji ɗii e ngalu ko ngollorii kam e sarwisaaji Laamu
baɗdaaɗi e majji yoo mballitɗi. E ko ɓennunoo koo, no geɗe ɗee peccirtunoo nii yanti heen
kadi leeltugol laabi deweteeɗi ɗii haa kaalis oo heɓee, ɗuum waɗatnoo eɗi njooɗotonoo haa
hitaande bidsee majji huuɓa tawa ɗi keɓaani ɗum huutoraade.
f) - Ngalu dottaangu ngam feewnirde kaɓirɗe renndooji (FECL)
Ko ɗum ngalu mbaɗiraangu wallitde renndo ngoo. Ko kuulal oo yamiri ngu kadi ngu feccetee
ko e dow maale cuɓorɗe e caggal nde konsey ngenndi ngam ɓamtaare renndooji rokkiri
heen yi’annde muuɗum. Nguun ngalu ummotoo ko e santaas mbo dottanaa e nder “TVA”
(lempoo joɓnateeɗo e kala ko feewnaa ina yeeye e leydi hee).
g) - Bidsee dottaaɗo ngam tiiɗtinde golle jeñtingol 
E nder tabitingol daawal tataɓal tellingol mbaawkaaji, Laamu nguu ene renndini ngalu tim-
mungu mo ngu anniyii tottirde renndooji ɗii ngam wallitde ɗi e ko feewti e golle jeñtinirɗe
ɗee. 

h) - Ngaluuji gummoriiɗi e nokkuuji ñamlooji kaalisaaji
Renndooji ɗii ina mbaawi yahde e nokkuuji ñamloo heen kaalisaaji gollorɗi tawa noon ko’e
eɗum ɗoofti ko yamiraa heen koo.
i) - Ngaluuji gummoriiɗi e jokkondire
Tuma kala nde renndooji ɗii lelnidi eɓɓooje e renndooji goɗɗi hono mu’en gonɗi e nder leydi
ndii walla nde ɗi njokkondiri e kominaaji goɗɗi gonɗi caggal leydi, eɗi mbaawi hebde ngaluuji
paayodinɗi tawa ko no annama ballital e nder tiiɗtingol njuɓɓudi majji, golle jeñtinooje, walla
gostondire to banngal pine e coftal ɓalli, ekn.
Renndooji ɗii ene mbaawi dañde jokkondire e renndooji goɗɗi jeyaaɗi caggal leydi ndii. E
nder ɗeen jokkondire, eɗe mbaawi heɓde heen balle gila to banngal tiiɗtingol njuɓɓudi majji,
haa e darnugol gollorɗe paayodinɗe renndoyakooje kam e fagguduyaŋkooje.
Ngaal jokkondiral tellitinaangal, ko ɗum annama gostondiral tan to banngal humpitooji, gann-
dal e karallaagal. Eɗum waawi wonde keblugol konseyeeji ɗii, tiiɗtingol kam e ƴellitgol potal
hakkunde ɓiɓɓe leydi ndii, waɗde ko wi’etee koo “puneeji” hakkunde renndooji ɗii e renndooji
caggal leydi ɗii.
Sifaaji balle gummorteeɗe e ɗeen jokkondire ina keewi, ina mbaawi wonde :
- darnugol kaɓirɗe gollorɗe mawɗe, sañceeji;
- tabitingol eɓɓooji peewtuɗe e moƴƴingol koɗki gure teeru ɗee, ballitgol e ko feewti e kisnal
moƴƴal renndoojii ɗii,  to banngal nehdi e jaŋde, wiɗto, pinal, ndema, ɓamtaare nokkere,
cellal e renndo ngoo;
- golle peewtuɗe e jokkere enɗam;
- gostondire, ballondire to banngal heblooji e humpitooji;
- ɓamtaare nokkuuji banngal faggudu (wallondirde e kominaaaji ɗii e pelle, e geɗe ɗe yimɓe
gure ɗee ngummanii).   

ALLUWAL NGALUUJI KAALIS KOMIN ƊII

NGALUUJI DEPPASUUJI (FEREEJI)

Ngaluuji gollorɗi ɗii : 
- Ngaluuji gollorɗi deppatamaa (falnde)
- Ngaluuji gollorɗi komin
- Geɗe ummiiɗe e taksuuji komin joɓne-
teeɗi ɗoon e ɗoon
- Geɗe ummiiɗe e taksuuji komin ɗee
joɓneteeɗe e mba’di ngoɗndi
- Ngartameeje keɓeteeɗe e gollorɗe
komin oo
- Ngartameeje e geɗe renndo ngoo
- Ngartameeje goɗɗe

Deppasuuji ɗii ko ɗii ɗoo :

• Deppasuuji ko feewti e ngalu gollorgu geɗe ɗe
renndo ngoo foti waɗde e ñande kala ɗee
• Deppasuuji peewtuɗi darnugol kaɓirɗe gollorɗe,
kuɓeeje mawɗe naftorteeɗe wonndude e geɗe kuu-
toteeɗe ɗee e nder peewnugol majjum.  

Nduttaaje ɗe Laamu nguu waɗata ɗee Deppasuuji baɗɗiiɗi ɗii ɗi nganndu-ɗaa saabi
ɗum’en ko tottitgol won e mbaawkaaji ngol Laamu
nguu waɗani renndooji ɗii fawaade e sarɗi mbo laa-
wol lelni e dow ɗuum oo. Yeru ko wa’i no :
-fereeji pa’tuɗi e joɓnagol taksuuji  wonndude e
ngartameeje ɗe renndo ngoo dañata ɗee; 
-njobdeele yimɓe ɓee kam e pansiyoŋaaji pawiiɗi e
renndo ngoo so tawii yahii haaɗi njuɓɓinaama no
haanirta nii kadi ɗi njaɓaama.

Kaalisaaji ɗii Laamu nguu tottirta ɗii :
Kaalissaji peewtuɗi ɗii e ballitgol renn-
dooji ɗii e ko peewniri kaɓirɗe ka e gol-
lorɗe renndoyaŋkooje

Deppaas goɗɗo mbo ammiranooka heen fotaani
waɗeede e bidsee oo illa tawa ombo soomi naa-
foore teeŋtunde e renndo ngoo. 

Ngaluuji jeñtinirɗi renndooji ɗii Konsey renndo ngoo ina waawi amminde e bidsee
he ngalu peewtungu e deppasuuji ɗi njooɗtora-
nooka. Nguun ɗoon ngalu foti huutoreede tan ko
ngam huccitande deppasuuji keñoraaɗi ɗi
nganndu-ɗaa alaa fof e nder bidsee hee to kaalis
mum’en ammiroraa e nder balle gummortooɗe to
Laamu ɗee.

Kaalisaaji puɗɗorɗi golle tottirteeɗii ɗii Reweteeɓe heen ñamaande hoɗɓe caggal leydi
ɓee lajal ngal taƴanaa ko e duuɓi joyi haaɗi.

C - NGALUUJI KAALIS DEPARTAMAA (FALNDE) ƊII
Ngaluuji gollirɗi departamaa ɗii : 
Ngaluuji gollirɗi departamaa ɗii ngummortoo ɗum ko e ngaluuji duusirɗi tellingol
mbaawkaaji ɗi Laamu nguu feccata hitaande kala renndooji ɗii wonndude e ngaluuji
joɓneteeɗi e juutiiji, leydi, kam e ngartam keɓeteeɗam e kuutoragol won e geɗe mum
e kadi e sarwisaaji (golle woon)ɗe waɗanta yimɓe renndo ngoo.
Kala ngalu gollorgu woɗngu ngu ji’daa ɗuum ko kuulal foti ɗum yamirde.
Ngaluuji jeñtinirɗi ɗii ko ɗii ɗoo :

1 - Ngaluuji ɗi njooɗtoranooka, teɓɓitooɗi won e sahaaji, ko wa’i no :
- balle kam e ndonuuji tawa mbeeɗiraa ko ngam jeeñtinirgol;
- Ngaluuji gummoriiɗi e ballital Laamu;
- Ngaluuji ñamliraaɗi;
- Ngaluuji gummiiɗi e njeeygu geɗe joganooɗe, walla gummiiɗi e geɗe joɓnaaɗe,
walla gostondiral mahdiiji toowɗi;
- Ngaluuji gummiiɗi e njeeygu jawdi walla kaɓirɗe jaggaaɗe furiyeer tawa ko ɗi laak-
naaka haa lajal bi’angal ngal timmii;
- Ngaluuji kaalisaaji jamiraaɗi yoo ɓeyde heen ɗii e nder mba’di heeriindi.

2 - Kaalisaaji tottiraaɗi e nder bidsee Laamu walla kala fedde walla gollorgal 
yimɓe tawa ko no annama ballal nii ngam waɗde golle mawɗe e gure teeru kam e
kaɓirɗe tuugnaade haa jooni e no konsey renndo ngoo lelniri ɗum nii.

3 - Kaalisaaji gustaaɗi e fannu ngalu gollorgu nguu ngam ɓeydude 
ngalu yeeñtinirngu nguu.

Balle Laamu ɗe renndooji ɗii keɓaani huutoraade ɗee maa wonii ko e nder hitaande
rewnde e hitaande nde ɗii tottiranooɗum ndee, maa wonii ko e lajal dottanoongal ngal
sahaa nde ɗum tottirtee ndee ngal waawaa jaasde hitaande, ɗum firtete tottitee
Laamu.
Ɗum heewi waasde firteede tan ko tawa ko ngaluuji gollorɗi tottiraaɗi ngam tabitinde
porogaramuji golle ɗe nganndu-ɗaa ene mbaawi yahde e duuɓi keewɗi.
Renndooji kuutortooɗi kaɓirɗe jeeyirɗe ina mbaawi waɗde heen taksuuji e kuutoragol
nokkuuji muuɗum ɗii.
Ko dekkere Laamu dottata taksuuji ɗii to ɗi poti haaɗde ɗoo e kadi no ɗi poti yoɓireede
hono no ɗum siifiraa nii e ngal ɗoo artiigal.

Ngalu puɗɗorgu golle nguu
Laamu nguu ina waawi weeɗirde ngalu puɗɗorgu golle (awas) renndooji ɗi nganndu-
ɗaa ɗii kollii e mba’di laaɓtundi wonde :
- Ngonka kees majji no wa’i hannde nii ina waawi baɗtinde no feewi e baɗgol depa-
suuji nganndu-ɗaa ɗii ko jojjuɗi no feewi kam e depasuuji keñoraaɗi ɗii;
- Kaan ngonka wonaa pamɗugol ngalu njogaangu waɗi ɗum, wonaa kadi haa jooni
baasgol fotndude bidsee oo saabii ɗuum.
Depasuuji renndooji ɗii
Depasuuji renndooji ɗii mbaɗi ko depasuuji ko gollortee koo e ko yeñtinirtee koo.
Depasuuji peewtuɗi e ko golllortee koo ɗum ko huunde duumoteende, ko kanji tagata

renndoo ngoo waawde waɗde golle mum ñande kala ɗee kam e humtude haajuuji pawiiɗi
e mum.
Depasuuji peewtuɗi e geɗe jeeñtinirɗe ɗee tagata ko waɗde won e kaɓirɗe, mahde kuɓeeje,
darnude gollorɗe mawɗe kam haa jooni e dañde kuutorɗe e kaɓirɗe peewnirɗe ɗeen geɗe.
Depasuuji gollorɗi ɗii ene waɗi heen ko ɗum huunde jojjunde (ko nganndu-ɗaa ɗuum ko
alaa e sago ɗum waɗee) ene waɗi heen kadi ko nganndu-ɗaa jojjaani no feewi fawotoo tan
ko e no ɗum yiɗiraa.
Depasuuji jojjuɗi waɗeede ɗii ɗiin ngoni potɗi ammiroreede e bidsee hee : 
- Maa wonii kuulal oo teeŋtini ko renndooji ɗii fof yoo mbaɗ ɗum walla tawa ko won
e majji tan 
- Maa wonii hay sinno haa jooni heen sahaaji wonaa alaa e sago won e sarwisaaji
walla won e porogaramuuji pewwtuɗi e ɓamtaare mbaɗee heen, kuulal oo ene teeŋtina yoo
renndooji ɗii ngammiror e nder bidsseji mu’en depasuuji kaan ɗi wonde heen ɗii haa teeŋti
noon so tawii wonii ɗiin sarwisaaji walla porogaramuuji ngeɓɓanooma e nder lelngo ɓam-
taare ngoo.
Depasuuji jojjuɗi ɗii poti ko dottaneede ngaluu timmungu tawa haa jooni eɗum yoni
Jooɗaniiɗo oo Laamu nguu fawaade e no ɗum wi’raa e nder doosgal kuuɓtidinngal renndooji
ɗii nii e tiitoonde mum V e deftere mum adannde ndee, nde komin oo fuɗɗoo waawde jillude
heen depasuuji ɗi njojjaani no feewi ɗii.,  
Depasuuji jojjuɗi ɗii (ɗi nganndu-ɗaa alaa e sago tan ɗi mbaɗee heen) ngoni ɗii ɗoo :
- Toppitagol galle ñiiɓirde renndo ngoo e kala kuɓeeje walla geɗe ɗe nganndu-ɗaa ko renndo
ngoo jeyi ɗum’en;
- Fereeji biro, mooftirdu defte e kaayitaaji kam e duttorɗe, kuulal geɗe woon, kam e moof-
tugol jaayndeeji ngenndiije ɗee;
- Fereeji karneeji juɓɓinirɗi etaa siwil, maanaa kaayitaaji jidduuji, jibinannde e dewle ekn.,
karneeji ɓesnguuji wonndude e njoɓdeele liggotooɓe heen e gollorɗe tokoose Etaa siwil ɓee ;
- Fereeji joɓnitaagol taksuuji kam e denndingol kaalisaaji renndo ngoo;
- Juɓɓingol kaayitaaji kam e njoɓdi yimɓe gollinteeɓe ñiiɓɓe heen ɓee ko ji’daa e ƴettaaɓe
ene liggo heen saha e sahaa walla haa jooni njoɓdeele won e yimɓe Laamu woon gollon-
dirooɓe e renndo ngoo tawa ko laawol kadi tottiri ndeen yamiroore;
- Njoɓdeele pansiyoŋaaji e ko nanndi heen tawa dewɗi laawol, ceedtanaaɗi haa ɗum jaɓaa;
- Mahgol genaale, toppitaagol mu’en, ekn., tawa ko e dow yamiroore kilifa oo;
- Fereeji peewnirɗi kam e mooftirɗe lelngooji peewtuɗi e potndugol geɗe leyɗeele, ekn.;
- Kaalissaji gustateeɗi e dañe kam e ngartameeje renndo ngoo tawa ko kuulalji njamiri ɗum;
- Njoɓdi ñamaale woon tawa ko jojjuɗe, ko wa’i no : depasuuji cummbanooɗi waɗeede tawa
cuwaano tawo nanondireede e tuma nde joom yamiroore oo kam e kontaabal renndo ngoo
wonndude e pawdi (entereeji) njahdoori e ɗeen ñamaale ndii kam e depasuuji duttugol
ndaɗɗudi ñamaande ndee;
- Depasuuji peewnitgol kam e pittugol laabi, dingire ɗo yimɓe ndentata tawa ɗe nganndu-
ɗaa ngonaa keertaaɗe Lamu, tawa ko gonɗe e fawre bidsee renndo ngoo;
- Depasuuji sarwisaaji ɗi yimɓe renndo ngoo poti waɗaneede ɗii tawa ko ɗi dewɗi laawol;
- Depasuuji peewtuɗi e tabitingol kuule ɗe tonngooɗe 128 e 129 e nder doosgal sarɗiiji renn-
dooji ngal peewtuɗi e yuɓɓinde geɗe ɗee so tawii wonii Jooɗaniiɗo oo Laamu nguu saliima
walla welsindiima ɗe tawa kadi ko ɗe jahnooɗe haa ɗe nanondiraa, ciifondiraa;
- Depasuuji peewtuɗi e pompugol galleeji kam e mbeddaaji e nokkuuji woon ngam warde
mborosaaji e ñiiɓnude senaare e nokkuuji ɗii tawa kadi ko e dow no laawal yamiriri ɗum nii;

- Ballital sarwiis ngenndiyaŋkoore toppitiiɗo ndeenka yimɓe e cumuuji tawa ko tottirtee koo
e ko ɗum foti feccirtee nii, fof ko dekkere gummiiɗo e Laamu yamirta ɗum;
- Depasuuji peewtuɗi e tabitingol porogaramuuji peewtuɗi e golle jeeñtinirɗe walla
golle ngam ɓamtaare ɗe konsey oo wooti tawa kadi ko ko tonngaa e lelngo ɓamtaare hee;
- Ballital baɗateengal e ngalu ngam cihnugol eɓɓooje ɗe renndo ngoo suɓii waɗde e
dow nanondiral mum e goomu cosaangu ngam yiilde ko feewti e balle tokoose kam e won
e eɓɓooje nokku oo;
- Nduttaaje beeɗeteeɗe seef de wilaas’en, delegeeji leeɗe kam e liggotooɓe e nann-
gugol juuti e jeereeji ɓii.

Ko ɗum huunde fotnde waɗeede alaa e sago depasuuji ɗi nganndu-ɗaa caabi ɗum’en
ko tottitgol Laamu nguu renndooji ɗii woon e mbaawkaaji tuugnaade e nanondire
baɗaaɗe e kuulal leydi tammbiiɗo ngool tottirgol ngol.
Woni depasuujiiɗ ngonaa alaa e sago ɗii ko kala deppasuuji ɗi njeyaaka e doggol limtaaɗi
ɗoo ɗii.
Depaas mbo wonaa alaa e sago mbele waawa waɗeede e bidsee hee tan ko tawa ene
joganii nokku oo nafoore teskiniinde.
Konsey renndo ngoo ene waawi ammirorde e bidsee hee kaalis depasuuji ɗi njooɗtoranooka.
E nder joɗnde adannde rewnde e yamiroore kala heen depaas, gardiiɗo konsey oo foti ko
siimtude no ngalu nguu huutoriraa nii tawa ene wondi e kaayitaaji ceedtotooɗi laaɓtuɗi no
ɗum yahri nii. Ɗiin kaayitaaji poti ko waɗeede jokke e nder kayitol yamiroore (delibeeraa-
siyoŋ) ngol.
Ngam ngalu nguu waawa huutoreede tan ko ngam huccitande depasuuji ɗi nganndu-ɗaa
ko keñoraaɗi tawa kadi ko ɗi nganndu-ɗaa alaa fof to kaalis mu’en dottanoo e nder bidsee hee.
Ñamaale ɗe nganndu-ɗaa yamiroore mu’en kam e njoɓdi mu’en kala keɓaano waɗeede e
nder lajal duuɓi nayi caggal nde daawal ngal ɗe njeyaa ngal uddita haa gasi, alaa ko mbaawi
baɗtinde e geɗe ɗe kuulalji jawtunoo ɗi ɗii ngammirornoo koo walla nanondire baɗdanooɗe
heen ɗee haa gasi ngam wallude renndooji ɗii, so wonaa tawa leelgol ngol woni sabaabu
mum ko Laamu nguu walla boom tawa won ñaawoore nde suwaa joofde woni heen.
Lajal dottangal wonande ñamlirɓe hoɗɓe caggal leydi ɓee ko e duuɓi joyi haaɗi. 

